
ᑐᑭᓯᑎᑦᑎᓂᖅ 

ᒪᓕᒃᑕᐅᔪᒃᓴᖅ ᓇᐃᓈᖅᓯᔪᖅ ᐃᓚᖏᓐᓂᑦ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ - 

ᒪᓕᒐᐃᑦ ᓂᕈᐊᕐᓂᐊᕐᓗᑎᒃ ᒪᓕᒐᓕᐅᖅᑎᓂᒃ ᒪᓕᒐᓕᐅᕐᕕᖕᒧᑦ. ᐱᔫᒥᓵᕆᓂᕐᒧᑦ ᐊᐅᓚᑦᑎᔩᑦ 

ᐊᓯᖏᓪᓗ ᐱᔫᒥᓵᕆᓂᕐᒧᑦ ᐱᓕᕆᔪᑦ ᐊᑐᕆᐊᖃᖅᑕᖓᑦ ᐊᒻᒪᓗ ᒪᓕᒡᓗᒍ ᒪᓕᒃᑕᐅᔪᒃᓴᖅ, 

ᑭᓯᐊᓂ ᐃᓇᖐᖏᑦᑐᖅ ᒪᓕᒐᓂᑦ. 

ᒪᓕᒃᑕᐅᔪᒃᓴᖅ ᐅᑯᓂᙵᑦ ᑐᑭᓯᐅᒪᔾᔪᑎᑕᖃᖅᑐᖅ: 

➢ ᑭᓇ ᓂᕈᐊᒐᒃᓴᐅᔪᖕᓇᖅᐸ ᐊᒻᒪᓗ ᓂᕈᐊᒐᒃᓴᐅᓂᖅ ᐊᔪᖅᐸ. 

➢ ᖃᓄᐃᓕᐅᕆᐊᖃᕐᓂᖏᑦ ᓂᕈᐊᒐᒃᓴᐃᑦ, ᖃᖓᒃᑯᑦ ᐊᒻᒪᓗ ᖃᓄᖅ ᐱᔭᕆᐊᖃᕐᓂᖏᑦ. 

ᒪᓕᒃᑕᐅᔪᒃᓴᖅ ᑐᑭᓯᐅᒪᔾᔪᑎᖃᖅᑐᖅ ᑭᑐᓗᒃᑖᓂᒃ ᓂᕈᐊᖅᑎᑦᑎᓃᑦ ᐊᒻᒪᓗ ᑕᒪᐅᓇᒥᐊᖅ 

ᓂᕈᐊᖅᑎᑦᑎᓃᑦ ᒥᒃᓵᓄᑦ. ᑕᒪᕐᒥᓗᒃᑖᕐᓚᒃ ᒪᓕᒐᐃᑦ ᐊᔾᔨᒌᒃᑐᑦ ᑕᒪᐃᓐᓄᑦ. ᒪᓕᒃᑕᐅᔪᒃᓴᒥᑦ 

ᓇᓗᓇᙱᑦᑎᐊᖅᑐᑦ ᒪᓕᒐᐃᑦ ᐊᔾᔨᒌᙱᑉᐸᑕ ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒧᑦ. 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᓯᖏᓐᓂᑦ ᑐᑭᓯᐅᒪᔾᔪᑎᓂᒃ ᐱᑕᖃᖅᑐᑦ ᓂᕈᐊᒐᒃᓴᐅᔪᓄᑦ 

ᐃᑲᔫᑕᐅᔪᖕᓇᖅᑐᓂᒃ. 

➢ ᒪᓕᒃᑕᐅᔪᒃᓴᖅ ᑮᓇᐅᔭᓕᕆᔨᓄᑦ 

➢ ᒪᓕᒃᑕᐅᔪᒃᓴᖅ ᓂᕈᐊᒐᒃᓴᓄᑦ 

➢ ᒪᓕᒃᑕᐅᔪᒃᓴᖅ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ 

➢ ᑭᒡᓕᒋᔭᐅᔪᓄᑦ ᓄᓇᙳᐊᑦ 

ᖃᐅᔨᑎᓪᓗᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᔾᔨᖏᓐᓂᑦ ᑎᑎᖅᖃᐅᑎᓂᑦ ᐱᓂᐊᕐᓗᑎᑦ, 

ᓇᓕᑐᐃᓐᓇᖏᓐᓂᑦ ᐊᑐᖅᑕᐅᔪᑦ ᐅᖃᐅᓯᑎᒍᑦ. 

ᐱᐊᓂᓚᐅᖅᑐᓂᑦ 2021-ᒥᑦ ᑭᑐᓗᒃᑖᓂᑦ ᓂᕈᐊᖅᑎᑦᑎᓂᕐᒥᑦ  
ᐅᑯᓂᙵᑦ ᐊᓯᐊᙳᖅᓯᓚᐅᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒧᑦ ᓂᕈᐊᒐᒃᓴᓄᑦ ᐊᒻᒪᓗ 

ᓂᕈᐊᖅᑎᓄᑦ 2021-ᒥᑦ ᑭᑐᓗᒃᑖᓂᑦ ᓂᕈᐊᖅᑎᑦᑎᓂᕐᒥᑦ. 

ᓄᓇᓕᖕᒥᑦ ᖃᐅᔨᓴᐅᑎ ᐊᑐᖅᑕᐅᓂᐊᖅᑐᖅ ᓂᕈᐊᕐᓇᐅᑉ ᐅᑉᓗᖓᓂᑦ 

ᓂᕈᐊᕆᐊᖅᑐᕐᕖᑦ ᐅᒃᑯᐃᖔᕐᓂᐊᖅᑐᑦ ᓂᕈᐊᕐᓇᐅᑉ ᐅᑉᓗᖓᓂᑦ 9-ᒥᑦ ᐅᑉᓛᒃᑯᑦ 7-ᒧᑦ ᐅᓐᓄᒃᓴᒃᑯᑦ 

ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ ᓄᓇᓕᓗᒃᑖᓂᑦ. 

ᑐᑭᓯᑎᑦᑎᓂᖅ ᓯᕗᓂᒃᓴᒥᑦ ᓂᕈᐊᖅᑏᑦ ᐊᑎᖏᓐᓂᑦ 

16-ᓂᒃ ᐊᒻᒪᓗ 17-ᓂᒃ ᐅᑭᐅᖃᖅᑐᑦ ᐊᑎᓕᐅᕈᖕᓇᖅᓯᔪᑦ ᓂᕈᐊᕐᓂᐊᕐᓗᑎᒃ 

(ᐅᑕᖅᕿᔭᕆᐊᖃᕐᓂᐊᖅᑐᑦ ᓱᓕ 18-ᓂᒃ ᐅᑭᐅᖃᓕᖅᐸᑕ ᓂᕈᐊᕐᓂᐊᕐᓗᑎᒃ). 

ᒪᓕᒐᐃᑦ ᕼᐋᒻᓚᒃᑯᓐᓂᑦ ᑲᑎᒪᔨᓄᑦ ᓂᕈᐊᒐᒃᓴᐅᔪᒪᔪᓄᑦ 

ᒪᐃᔭᐃᑦ ᐅᕝᕙᓘᓐᓃᑦ ᕼᐋᒻᓚᒃᑯᓐᓄᑦ ᑲᑎᒪᔩᑦ ᓂᕈᐊᒐᒃᓴᐅᔪᒪᔪᑦ ᒪᓕᒐᓕᐅᖅᑎᓄᑦ 

ᓂᕈᐊᖅᑎᑦᑎᓂᕐᒥᑦ ᓄᖅᖃᖓᔭᕆᐊᖃᕐᓂᐊᖅᑐᑦ ᐃᓂᒋᔭᖏᓐᓂᑦ ᕼᐋᒻᓚᒃᑯᓐᓂᑦ ᑲᑎᒪᔨᐅᓂᕐᒧᑦ. 

ᐊᑯᓂᐅᓂᖅᓴᐅᓕᖅᑎᑕᐅᓂᖓ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ 

ᐊᑐᖅᑕᐅᓂᖓ ᑐᐊᕕᓇᖅᑐᒃᑯᑦ ᓂᕆᐊᕐᓂᖅ (ᐅᖃᓘᑎᒥᒃ ᐊᑐᕐᓗᑎᒃ ᓂᕈᐊᕐᓗᑎᒃ) 

ᐊᑯᓂᐅᓂᖅᓴᐅᓕᖅᑐᖅ ᓂᕈᐊᕐᓂᖅ ᐊᔪᕐᓂᐊᖅᑐᓄᑦ ᓂᕈᐊᕐᓇᐅᑉ ᐅᑉᓗᖓᓂᑦ ᓂᕆᐅᓇᙱᑦᑐᑦ 

ᐊᑐᖅᑕᖏᑦ ᐱᔾᔪᑎᒋᑉᓗᒋᑦ. 

ᐲᖅᑕᐅᓂᖓ ᓂᕈᐊᕈᔾᔨᓂᖅ 

ᐊᑯᓂᐅᓂᖅᓴᐅᓕᖅᑎᑕᐅᓂᖓᓄᑦ ᑐᐊᕕᓇᖅᑐᒃᑯᑦ ᓂᕈᐊᕐᓂᖅ, ᑭᓇᑐᐃᓐᓇᖅ ᓂᕈᐊᓚᐅᖅᑐᖅ 

ᓂᕈᐊᕈᔾᔭᐅᑉᓗᓂ ᓂᕈᐊᕈᖕᓇᖅᓯᔪᖅ ᑐᐊᕕᓇᖅᑐᒃᑯᑦ. ᓂᕈᐊᕈᔾᔨᖃᑦᑕᕐᓂᖅ 

ᐊᑐᖅᑕᐅᔪᖕᓃᕐᓂᐊᓕᖅᑐᖅ. 

ᐅᑉᓗᖅ ᑭᒡᓕᒋᔭᐅᔪᖅ ᐊᔾᔨᐅᖏᑦᑐᒥᒃ ᓂᕈᐊᕈᑎᒧᑦ ᑐᒃᓯᕋᐅᓯᐅᕆᓂᕐᓄᑦ 

ᓂᕈᐊᕈᑏᑦ ᐱᓕᕆᐊᖑᓂᐊᕐᓗᑎᒃ, ᑎᑭᑎᑕᐅᓗᑎᒃ, ᐊᒻᒪᓗ ᐅᑎᖅᑎᑕᐅᓗᑎᒃ ᑭᖑᕙᙱᓪᓗᑎᒃ, 

ᑭᒡᓕᒋᔭᐅᔪᖅ ᑐᒃᓯᕋᐅᓯᐅᕆᓂᕐᒧᑦ ᑎᑎᖅᖃᑎᒍᑦ ᓂᕈᐊᕈᑎᒥᑦ 7 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᓯᕗᓂᐊᒍᑦ. 

ᐊᑐᙱᑎᑕᐅᔪᖅ ᓈᓴᖅᑕᐅᔭᕆᐊᖃᕐᓂᕐᒧᑦ 

ᓈᓴᖅᑕᐅᔭᕆᐊᖃᕐᓂᐊᖏᑦᑐᑦ ᓂᕈᐊᒐᒃᓴᖅ ᐱᓚᐅᖅᐸᑦ $500 ᑐᖔᓃᑦᑐᓂᒃ ᑐᓂᕐᕈᑎᓂᑦ ᐊᒻᒪᓗ 

ᑮᓇᐅᔭᓂᒃ ᐊᑐᕐᓗᓂ ᑐᖔᓃᑦᑐᓂᑦ $500 ᐱᔫᒥᓵᕆᓂᖓᓂᑦ. 

ᑭᒡᓕᐅᔪᖅ ᑲᑎᓪᓗᒋᑦ ᐊᖏᑎᒋᓂᖓ ᑮᓇᐅᔭᐃᑦ ᖃᐅᔨᒪᓐᓇᙱᖦᖢᓂ ᓇᑭᙶᕐᒪᖔᑦ ᑐᓂᕐᕈᑎᓄᑦ 

ᑮᓇᐅᔭᓕᕆᔨ ᐱᖃᑦᑕᕐᓂᖅ ᐊᔪᖅᑐᖅ ᐅᖓᑖᓅᖅᑐᓂᒃ $2,500-ᓂᑦ ᑲᑎᓪᓗᒋᑦ ᖃᐅᔨᒪᓐᓇᙱᖦᖢᓂ 

ᓇᑭᙶᕐᒪᖔᑦ ᑐᓂᕐᕈᑎᓂᑦ. 

ᓇᓗᓇᐃᕐᓗᓂ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ ᐅᒃᑯᐃᖅᓯᔭᕆᐊᖃᖅᐸᑦ ᑮᓇᐅᔭᓕᕆᔨ 

ᑮᓇᐅᔭᓕᕆᔨ ᐅᒃᑯᐃᖅᓯᔭᕆᐊᖃᖅᑐᖅ ᑮᓇᐅᔭᓄᑦ ᑐᖅᖁᖅᓯᓯᒪᕝᕕᖕᒥᑦ ᑐᓂᕐᕈᑕᐅᔪᓂᒃ 

ᐱᖃᑦᑕᕐᓂᐊᓵᖅᑎᓪᓗᒍ, ᐊᒻᒪᓗ ᑭᖑᓂᐊᒎᙱᓪᓗᓂ 21 ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ ᓯᕗᓂᐊᒍᑦ.  

ᓱᓇᑦ ᓄᑖᖑᕙᑦ 2025-ᒥᑦ ᓄᓇᕗᒻᒥᑦ ᓂᕈᐊᖅᑎᑦᑎᓂᕐᓄᑦ 

ᓄᓇᓕᖕᒥᐅᑕᐅᓂᖅ 

ᐃᓄᒃ ᐊᓯᐅᔨᓂᐊᖏᑦᑐᖅ ᓄᓇᓕᖕᒥᐅᑕᐅᓂᖓᓂᑦ ᓅᓚᐅᐱᓪᓚᒃᐸᑦ ᐱᓕᕆᐊᖓᓄᑦ 

ᐱᔾᔪᑎᖃᕐᓗᓂ, ᐅᕝᕙᓘᓐᓃᑦ ᐋᓐᓂᐊᕐᕕᓕᐊᖅᓯᒪᔭᕆᐊᖃᕐᒪᑦ/ᑲᒪᒋᔭᐅᕝᕕᖕᒧᑦ, ᓄᓇᕗᑦ 

ᐃᓗᐊᓃᑉᐸᑦ ᓯᓚᑖᓃᒃᑲᓗᐊᖅᐸᓪᓘᓐᓃᑦ. 

ᑎᒍᔭᐅᓯᒪᔪᑦ ᑎᒍᔭᐅᓯᒪᕝᕕᖕᒥᑦ ᐅᕝᕙᓘᓐᓃᑦ ᒪᒥᓴᕐᕕᖕᒥᑦ, ᓂᕈᐊᕈᖕᓇᖅᑐᑦ 

ᓄᓇᓕᖕᒥᐅᑕᐅᕝᕕᒋᔭᖓᓐᓂᑦ ᓄᓇᕗᑦ ᐃᓗᐊᓃᑉᐸᑦ ᓯᓚᑖᓃᒃᑲᓗᐊᖅᐸᓪᓘᓐᓃᑦ. 

ᓂᕈᐊᒐᒃᓴᙳᕈᒪᔾᔪᑎ 

ᓂᕈᐊᒐᒃᓴᙳᕈᒪᔾᔪᑎ ᑕᑕᑎᖅᓯᒪᔪᖅ ᑐᓂᔭᐅᔪᖕᓇᖅᑐᖅ ᓇᓕᐊᖕᓄᑐᐃᓐᓇᖅ 

ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ ᑎᑎᕋᕐᕕᙳᖅᑎᓯᒪᔭᖓᑕ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑕ. 

ᑐᑭᓯᐅᒪᔾᔪᑏᑦ ᓂᕈᐊᒐᒃᓴᓄᑦ 

ᐱᖓᓱᑦ ᐅᑉᓗᐃᑦ ᓯᕗᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᑕ, ᓂᕈᐊᖅᑐᓕᕆᔨ ᑐᓂᓯᓂᐊᖅᐳᖅ 

ᑎᑎᕋᖅᓯᒪᔪᓂᒃ ᓂᕈᐊᖅᐸᒌᓚᐅᖅᑐᓂᒃ ᓂᕈᐊᒐᒃᓴᓄᑦ. 

ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᐅᔪᑦ 

8 ᑭᒡᒐᖅᑐᖅᑕᐅᕝᕕᖕᓄᑦ ᑭᒡᓕᐅᔪᑦ ᐊᓯᐊᙳᖅᑕᐅᓚᐅᖅᑐᑦ, ᓄᑖᓂᒃ ᑎᑯᓕᐊᖅᑐᓂᒃ 

ᐱᖃᓕᖅᖢᑎᒃ ᐅᑯᓄᖓ ᓄᓇᓕᖕᓄᑦ: 

➢ ᐃᖃᓗᐃᑦ 

➢ ᐃᒡᓗᓕᒃ 

➢ ᐊᕐᕕᐊᑦ 

ᓄᓇᙳᐊᑦ ᐱᔭᐅᔪᖕᓇᖅᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖓᓂᑦ. 

ᓄᑖᖅ ᑭᒡᓕᐅᔪᓄᑦ ᓄᓇᙳᐊᑦ ᐊᑐᓕᕐᓂᐊᖅᑐᑦ ᐊᒥᕋᐃᔭᕐᕕᒃ 22, 2025-ᒥᑦ  

ᐊᓯᒧᑦ ᖃᐅᔨᑎᔾᔪᑕᐅᑦᑕᐃᓕᔭᕆᐊᓖᑦ ᐊᒻᒪᓗ ᓂᕈᐊᕈᖕᓇᖅᑐᑦ 

ᐊᑎᖏᑦ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᓯᒧᑦ ᖃᐅᔨᑎᔾᔪᑕᐅᔭᕆᐊᖃᙱᑦᑐᑦ ᐊᒻᒪᓗ ᒪᐊᓂᖅᓯᓂᖅ 

ᓂᕈᐊᖅᑎᐅᑉ ᑐᑭᓯᐅᒪᔾᔪᑎᖏᓐᓂᒃ ᐱᒻᒪᕆᐅᑉᓗᑎᒃ ᑲᒪᒋᖃᑦᑕᖅᑕᖏᑦ. 

ᓂᕈᐊᒐᒃᓴᓗᒃᑖᑦ ᑭᑐᑐᐃᓐᓇᓂᑦ ᓂᕈᐊᖅᑎᑦᑎᓂᕐᒥᑦ ᑐᒃᓯᕋᖅᐸᑕ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᖃᖓᒃᑰᖓᔪᒥᒃ ᒪᓕᒃᖢᑎᒃ ᐊᔾᔨᖓᓂᒃ ᐱᑎᑕᐅᓂᐊᖅᑐᑦ ᓂᕈᐊᕈᖕᓇᖅᑐᑦ ᐊᑎᖏᓐᓂᑦ 

ᑭᒡᒐᖅᑐᖅᑕᐅᕝᕕᖓᓐᓄᑦ. ᓂᕈᐊᒐᒃᓴᖅ ᐊᑎᓕᐅᕆᐊᖃᕐᓂᐊᖅᑐᖅ ᐊᓯᒧᑦ 

ᖃᐅᔨᑎᑦᑎᔭᕆᐊᖃᙱᓐᓂᕐᒧᑦ ᐊᑐᐊᒐᒧᑦ ᑕᑕᑎᕆᐊᓕᖕᒥᑦ ᓇᓗᓇᐃᕐᓗᓂ ᐊᑐᖅᑕᐅᓂᐊᕐᒪᑕ 

ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑐᐃᓐᓇᕐᓂᑦ. 

ᓂᕈᐊᖅᑎᑦᑎᐊᓂᒃᐸᑕ, ᓂᕈᐊᒐᒃᓴᖅ ᒪᓕᒐᒃᑯᑦ ᐱᔭᒃᓴᐅᑎᖃᖅᑐᖅ ᓱᕋᒃᑎᕐᓗᒋᑦ ᓂᕈᐊᕈᖕᓇᖅᑐᑦ 

ᐊᑎᖏᑦ ᐅᕝᕙᓘᓐᓃᑦ ᐅᑎᖅᑎᓪᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᒧᑦ. ᐊᓕᓚᔪᒦᑦᑐᑦ 

ᐊᒻᒪᓗ ᖃᕆᑕᐅᔭᒃᑯᑦ ᐱᔭᐅᔪᑦ ᐊᔾᔨᖏᑦ ᓱᕋᒃᑕᐅᔭᕆᐊᖃᖅᑐᑦ. 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 35 ᐅᑉᓗᐃᑦ ᓯᕗᓂᐊᑕ ᓂᕈᐊᕐᓇᐅᑉ ᐅᑉᓗᐊᓂᑦ 

ᐊᒻᒪᓗ ᐃᓱᓕᖦᖢᓂ ᓂᕈᐊᕐᓇᐅᑉ ᐅᑉᓗᖓᓂᑦ. ᓂᕈᐊᕌᓂᒃᑎᓪᓗᒋᑦ-ᐅᑉᓗᕆᔭᐅᔪᑦ 60 ᐅᑉᓗᐃᑦᖑᔪᑦ 

ᑭᖑᓂᐊᒍᑦ ᓂᕈᐊᕐᓇᐅᑉ ᐅᑉᓗᐊᓂᑦ. 

ᑭᑐᑐᐃᓐᓇᓂᒃ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 90 

ᐅᑉᓗᐃᑦ ᓯᕗᓂᐊᒍᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎ ᑐᓂᔭᐅᖕᒪᑦ ᐊᒻᒪᓗ ᐃᓱᓕᖦᖢᓂ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᑦ ᑐᓂᓯᒃᐸᑦ ᓂᕈᐊᖅᑎᑦᑎᓂᕐᒧᑦ ᑎᓕᓯᔾᔪᑎᒥᑦ. 

ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᒥᑦ, ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖃᑦᑕᖅᑐᑦ 

ᐅᑉᓗᖅ ᓂᕈᐊᕐᓇᐅᓂᐊᖅᑐᒧᑦ ᑐᓴᖅᑎᑦᑎᔾᔪᑕᐅᖕᒪᑦ ᐊᒻᒪᓗ ᐃᓱᓕᖦᖢᓂ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᖄᖓᑦ ᑐᓂᓯᖕᒪᑦ ᓂᕈᐊᕐᓂᖃᖁᔨᓂᕐᒧᑦ ᑎᓕᓯᔾᔪᑎᒥᑦ. 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑎᑭᐅᑎᓯᒪᔭᕆᐊᖃᖅᑐᑦ ᐊᑐᕆᐊᖃᖅᑎᑕᐅᔪᓂᒃ 

ᐱᕕᖃᖅᑎᑕᐅᓂᕐᒧᑦ ᑭᒡᓕᐅᔪᓂᒃ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ -ᓂᕈᐊᖅᑎᑦᑎᐊᓂᒃᑎᓪᓗᒋᑦ 

ᐅᑉᓗᕆᔭᐅᔪᓂᑦ.  

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ ᐅᑉᓗᐃᑦ ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᔫᓂ 24 ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᖅ ᐱᒋᐊᖃᑦᑕᖅᑐᖅ 

ᐊᒥᕋᐃᔭᕐᕕᒃ 22 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖅ ᐊᐅᓪᓚᖅᑎᑦᑎᑉᓗᓂ 

ᓂᕈᐊᖅᑎᑦᑎᖁᔨᔪᒥᑦ ᐊᑐᓂ ᓂᕈᐊᖅᑐᓕᕆᔨᓄᑦ. ᐊᑐᓂ ᓂᕈᐊᖅᑐᓕᕆᔩᑦ 

ᓴᖅᕿᔮᖅᑎᓪᓗᒍ ᑎᑎᕋᕐᕕᖓᓐᓂᑦ. 

ᓯᕗᓪᓕᖅᐹᒥᑦ ᐅᑉᓗᕐᒥᑦ ᐃᓄᒃ ᑐᓂᓯᔪᖕᓇᖅᑐᖅ ᓂᕈᐊᒐᒃᓴᙳᕈᒪᔾᔪᑎᒥᑦ. 

ᓯᕗᓪᓕᖅᐹᒥᑦ ᐃᓄᒃ ᑐᒃᓯᕋᐅᓯᐅᕈᖕᓇᖅᑐᖅ ᐊᔾᔨᐅᖏᑦᑐᒥᒃ ᑎᑎᖅᖃᑎᒍᑦ 

ᐊᐅᓪᓚᖅᑎᑦᑕᕆᐊᓕᖕᒥᑦ ᓂᕈᐊᕈᑎᒥᑦ. 

ᐊᒥᕋᐃᔭᕐᕕᒃ 23 
ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᐅᓪᓚᖅᑎᑦᑎᖃᑦᑕᖅᑐᑦ ᓂᕈᐊᖅᑎᒧᑦ 

ᑐᑭᓯᐅᒪᔾᔪᑎᖃᖅᑐᓂᒃ ᐊᓕᓚᔪᒥᑦ ᓂᕈᐊᖕᓇᖅᑐᑦ ᐊᑎᖏᓐᓃᑦᑐᓗᒃᑖᓄᑦ. 

ᐊᒥᕋᐃᔭᕐᕕᒃ 26 

ᑭᒡᓕᒋᔭᐅᔪᖅ ᐅᑉᓗᕐᒥᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᓂᕈᐊᕋᒃᓴᙳᕈᒪᔾᔪᑎᒥᑦ, 

2-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᑭᒡᓕᒋᔭᐅᔪᖅ ᐲᖅᑕᐅᖁᓗᒍ ᐊᑐᕈᖕᓃᖅᑎᓐᓂᐊᕐᓗᒍ ᓂᕈᐊᒐᒃᓴᙳᕈᒪᔾᔪᑎ, 

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᑭᐅᓖᑦ 13 

ᓯᕗᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 20 

ᐅᕐᓂᒍᑎᔪᖕᓇᖅᑐᒃᑯᑦ ᓂᕈᐊᕐᓂᖅ ᓄᓇᓕᓗᒃᑖᓂᑦ  

9-ᒥᑦ 11:30-ᒧᑦ ᐅᑉᓛᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᖅᐸᒌᕐᓇᖅ  

12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᐅᒃᑐᐱᕆ 23 

ᑭᖑᓪᓕᖅᐹᖅ ᐅᑉᓗᖅ ᓂᕈᐊᖅᑎ ᓂᕈᐊᕈᖕᓇᖅᑐᖅ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓂᑦ 12-ᒥᑦ 7-ᒧᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ 

ᒪᓕᒡᓗᒍ. 

ᐅᑭᐅᓖᑦ 27 

ᓂᕈᐊᕐᓇᐅᑉ ᐅᑉᓗᖓ 

ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐱᓯᒪᔭᕆᐊᖃᖅᑕᖓᑦ ᐊᔾᔨᐅᖏᑦᑐᑦ 

ᓂᕈᐊᕈᑏᑦ ᖄᖏᐅᑎᓚᐅᖏᓐᓂᖓᓂᑦ  

5-ᒥᑦ ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒡᓗᒍ. 

ᓂᕈᐊᖅᑎᑦᑎᓂᖄᓂᒃᑎᓪᓗᒍ ᐅᑉᓗᕆᔭᐅᔪᓄᑦ ᐅᑉᓗᖅᓯᐅᑎ 

ᐱᒻᒪᕆᐅᔪᑦ 

ᐅᑉᓗᐃᑦ 
ᓱᖃᑦᑕᖅᐸᑦ ᑕᐃᑲᓂ ᐅᑉᓗᕐᒥᑦ 

ᖁᓕᑦ (1) ᐅᑉᓗᐃᑦ 

ᑭᖑᓂᐊᒍᑦ 

ᓂᕈᐊᕐᓇᐅᑉ 

ᐅᑉᓗᖓᓂᑦ 

ᓂᕈᐊᒐᒃᓴᐃᑦ ᐲᔭᕆᐊᖃᑕᖅᖏᑦ ᓂᕈᐊᖅᑕᐅᔪᒪᑉᓗᑎᒃ 

ᐱᔫᒥᓵᕈᑎᓗᒃᑖᖏᑦ. 

ᓂᕈᐊᕐᓇᐅᑉ 

ᐅᑉᓗᐊᑕ 

ᑭᖑᓂᐊᒍᑦ 

ᓂᕈᐊᒐᒃᓴᐃᑦ ᐊᒻᒪᓗ ᑮᓇᐅᔭᓕᕆᔩᑦ ᑕᑕᑎᕆᔭᕆᐊᖃᖅᑐᑦ ᐊᒻᒪᓗ 

ᑐᓂᓗᒍ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᖃᐅᑏᑦ 60 

ᐅᑉᓗᐃᑦ ᐃᓗᐊᓂᑦ. 

ᓂᕈᐊᒐᒃᓴᐃᑦ ᓱᕋᒃᑎᕆᐊᖃᖅᑕᖏᑦ ᑕᒪᕐᒥᓗᒃᑖᖅ ᐊᔾᔨᖏᑦ 

ᓂᕈᐊᕈᖕᓇᖅᑐᑦ ᐊᑎᖏᑦ ᐱᓚᐅᖅᑕᖏᓐᓂᑦ ᐅᕝᕙᓘᓐᓃᑦ 

ᐅᑎᖅᑎᓪᓗᒋᑦ ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᓄᑦ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᐅᑉ ᑐᑭᒧᐊᒃᑎᖃᑦᑕᖅᑕᖓ ᐱᔫᒥᓵᕆᓂᖅ.  

ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᒪᓕᒐᖅᑕᖃᙱᑦᑐᖅ ᑭᓇᒥᒃ ᐱᔫᒥᓵᕆᓂᕐᒧᑦ 

ᐊᐅᓚᑦᑎᔨᖃᕆᐊᖃᕐᒪᖔᑕ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᓄᑦ ᑐᑭᓯᐅᒪᔾᔪᑏᑦ ᐃᓚᐅᔪᑦ ᓂᕈᐊᒐᒃᓴᙳᕈᒪᔾᔪᑎᒥᑦ, ᑐᑭᓯᐅᒪᔾᔪᑏᑦ 

ᑭᑐᑐᐃᓐᓇᓄᑦ ᑕᑯᔭᒃᓴᐅᑎᙳᖃᑕᖅᑐᑦ ᓂᕈᐊᖅᑐᓕᕆᔨᒧᑦ ᓈᒻᒪᒋᔭᐅᖅᖄᖅᑎᓪᓗᒍ ᓂᕈᐊᒐᒃᓴᙳᕈᒪᔾᔪᑎ. 

ᐱᔫᒥᓵᕆᓂᕐᒧᑦ ᐊᐅᓚᑦᑎᐅᑉ ᐋᖅᕿᒃᓱᖃᑦᑕᖅᑕᖏᑦ ᐱᔫᒥᓵᕆᓂᕐᒧᑦ ᐊᑐᕐᓂᐊᖅᑐᑦ ᐊᒻᒪᓗ 

ᖃᓄᐃᓕᐅᕈᑕᐅᓂᐊᖅᑐᑦ ᓲᕐᓗ ᒪᒃᑯᓄᙵ: 

➢ ᓯᐊᕉᑏᑦ, ᐅᖃᓕᒫᒐᕋᓛᑦ, ᓇᓗᓇᐃᒃᑯᑏᑦ, ᑐᓴᒐᒃᓴᐃᑦ ᑕᓚᕕᓴᒃᑯᑦ, ᓈᓚᐅᑎᒃᑯᑦ ᐊᒻᒪᓗ 

ᐱᕙᓪᓕᐊᔪᓄᑦ. 

➢ ᓂᕈᐊᒐᒃᓴᒧᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᒃ ᐊᒻᒪᓗ ᑭᑐᑐᐃᓐᓇᓄᑦ ᑐᕌᖓᔪᑦ ᖃᕆᑕᐅᔭᒃᑯᑦ. 

➢ ᐊᖏᕐᕋᕆᔭᐅᔪᓄᙵᐅᖃᑦᑕᕐᓃᑦ ᐊᓯᖏᓪᓗ ᐱᔫᒥᓵᕆᓂᕐᒧᑦ ᖃᓄᐃᓕᐅᖅᑎᑦᑎᓃᑦ. 

➢ ᓂᕈᐊᒐᒃᓴᖅ ᓄᓇᓕᖕᓂᑦ ᑕᑯᔭᖅᑐᐃᓗᓂ ᑭᒡᒐᖅᑐᖅᑕᐅᕝᕕᖓᓃᑦᑐᓂᑦ, ᐱᔭᕆᐊᖃᖅᐸᑦ. 

➢ ᐊᑭᓕᖅᑐᖅᑕᐅᖏᓪᓗᑎᒃ ᐃᑲᔪᕐᓂᐊᖅᑐᑦ ᐱᔫᒥᓵᕆᓂᕐᒥᑦ. 

➢ ᓂᕈᐊᒐᒃᓴᒥᑦ ᑭᒡᒐᖅᑐᐃᔪᑦ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

ᖃᐅᔨᒋᐊᕐᓗᒋᑦ ᐱᓕᕆᕝᕕᑎᑦ ᒪᓕᒐᖃᕐᒪᖔᑕ ᐅᕝᕙᓘᓐᓃᑦ ᐊᑐᐊᒐᖃᕐᒪᖔᑕ ᒪᓕᒋᐊᖃᖅᑕᖕᓂᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᐅᓂᐊᕐᓗᑎᑦ. ᐆᒃᑑᑎᒋᓗᒍ, ᐱᓕᕆᐊᕐᓂᑦ ᓄᖅᖃᖓᔭᕆᐊᖃᕐᓂᐊᖅᑐᒃᓴᐅᔪᑎᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ.  

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐱᓕᕆᐊᒥᓂᑦ ᓄᖅᖃᖅᐸᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᐅᑉ ᐱᓕᕆᐊᓂ ᓄᖅᖃᐅᑎᒃᐸᒍ ᓱᓇᑐᐃᓐᓇᒥᒃ ᐱᔾᔪᑎᖃᕐᓗᓂ, ᓂᕈᐊᒐᒃᓴᖅ 

ᑐᓂᓯᑲᐅᑎᒋᔭᕆᐊᖃᖅᑐᖅ ᑎᑎᕋᖅᓯᒪᔪᒥᒃ ᖃᐅᔨᒃᑲᐅᑎᒥᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

ᓂᕈᐊᒐᒃᓴᖅ ᑕᑕᑎᕆᓗᓂ ᐊᑐᕆᐊᓕᖕᒥᑦ ᑕᑕᑎᕆᐊᓕᖕᒥᑦ ᑎᑎᕋᐅᓯᕆᓂᐊᕐᓗᒋᑦ ᐱᔾᔪᑕᐅᔪᑦ ᕿᒪᐃᓂᕐᓄᑦ 

ᐱᓕᕆᐊᖕᓂᑦ ᐊᒻᒪᓗ ᐅᑉᓗᕐᒥᑦ ᐱᓕᕆᐊᑎᑦ ᐃᓱᓕᒻᒪᑕ 

ᐱᓕᕆᐊᕆᔭᐃᑦ ᓄᖅᖃᐅᑎᒍᖕᓂ, ᓱᓇᓗᒃᑖᑦ ᐱᔫᒥᓵᕆᔾᔪᑏᑦ ᑐᓂᑲᐅᑎᒋᔭᕆᐊᖃᖅᑕᑎᑦ ᓂᕈᐊᒐᒃᓴᒧᑦ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒧᑦ. 

ᓴᖅᕿᔮᖅᑎᑦᑎᔪᑦ 

ᐱᔫᒥᓵᕆᓂᕐᒥᑦ ᐃᓚᐅᔪᑦ ᐊᔾᔨᒌᙱᑦᑐᑦ ᐱᔫᒥᓵᕆᓂᕐᒧᑦ ᓱᓕᕆᓂᐅᔪᑦ, ᐊᑐᖅᑕᐅᔪᑦ, ᐊᒻᒪᓗ 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎ 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎ ᐃᑲᔪᕈᖕᓇᖅᑐᖅ ᐊᑐᖅᑕᐅᑎᓪᓗᒍ. ᑮᓇᐅᔭᖅᑑᑎ ᐃᑲᔪᖃᑦᑕᖅᑐᖅ 

ᐋᖅᕿᒃᓯᓂᕐᒧᑦ ᓯᕗᓪᓕᖅᐸᐅᑎᔭᐅᓂᐊᖅᑐᓂᒃ ᐊᒻᒪᓗ ᖄᖏᐅᑎᓂᐊᖏᓪᓗᒍ ᑮᓇᐅᔭᖅ 

ᐱᕈᖅᑎᑕᐅᔪᖅ ᐱᔫᒥᓵᕆᓂᒃᑯᑦ ᑐᓂᕐᕈᑕᐅᔪᑦ. 

ᓂᕈᐊᒐᒃᓴᖅ, ᑮᓇᐅᔭᓕᕆᔨ, ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐱᓕᕆᖃᑎᒌᒍᖕᓇᖅᑐᑦ  

ᑮᓇᐅᔭᖅᑑᑎᓕᐅᕐᓂᐊᕐᓗᑎᒃ.  

ᐆᒃᑑᑎᒋᓗᒍ: 

➢ ᓯᐊᕉᑏᑦ, ᓇᓗᓇᐃᒃᑯᑏᑦ, ᐅᖃᓕᒫᒐᕋᓛᑦ, ᐅᕝᕙᓘᓐᓃᑦ ᓴᓂᕋᕐᒧᐊᖅᑐᒃᓴᐃᑦ? 

ᖃᑉᓯᐅᓂᐊᖅᐸᑦ? ᖃᓄᖅ ᐊᖏᑎᒋᓗᒋᑦ? 

➢ ᑭᒡᒐᖅᑐᖅᑕᐅᕝᕖᑦ ᐊᑕᐅᓯᐅᖏᑦᑐᒥᑦ ᓄᓇᓕᖃᖅᐸ? ᑕᐃᑯᖓ ᐃᖏᕐᕋᔭᒋᐊᖃᖅᐱᑦ? 

ᖃᑉᓰᖅᑕᕐᓗᑎᑦ? ᖃᓄᖅ ᐊᑯᓂᐅᑎᒋᔪᖅ? 

➢ ᐱᔫᒥᓵᕆᓂᕐᒧᑦ ᑎᑎᕋᕐᕕᖃᕆᐊᖃᖅᐱᑦ? 

➢ ᓱᓇᓂᒃ ᑐᓴᒐᒃᓴᓂᒃ ᓈᓚᐅᑎᒃᑰᖅᑎᑦᑎᓂᐊᖅᐱᑦ, ᑕᓚᕕᓴᒃᑯᑦ, ᖃᕆᑕᐅᔭᒃᑯᑦ, ᐅᕝᕙᓘᓐᓃᑦ 

ᑐᓴᒐᒃᓴᓄᑦ? 

➢ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖃᖅᐱᑦ? ᐅᕝᕙᓘᓐᓃᑦ ᐃᓄᖕᓄᑦ ᑐᕌᖓᔪᓂᒃ ᖃᕆᑕᐅᔭᒃᑯᑦ? 

ᐅᖃᖃᑎᒌᓐᓇᖃᑦᑕᕐᓗᒋᑦ ᓂᕈᐊᒐᒃᓴᖅ ᐊᒻᒪᓗ ᑮᓇᐅᔭᓕᕆᔨ ᐸᕐᓇᒃᐸᓪᓕᐊᑎᓪᓗᑎᑦ ᐊᒻᒪᓗ 

ᐱᓕᕆᐊᖃᖅᑎᓪᓗᑎᑦ ᐱᔫᒥᓵᕆᓂᕐᒥᑦ. ᐊᒥᓱᐃᖅᑕᕐᓗᒍ ᐋᖅᕿᒋᐊᕆᐊᖃᕐᓂᐊᖅᑕᒃᓴᕆᔭᐃᑦ 

ᑮᓇᐅᔭᖅᑑᑎ ᐱᔫᒥᓵᕆᓂᖃᖅᑎᓪᓗᓯ. ᐱᑐᐃᓐᓇᕆᐊᖃᖅᑐᑎᑦ ᐅᖓᑖᓅᖅᑐᓂᒃ 

ᑐᖔᓃᑦᑐᓂᓪᓘᓐᓃᑦ ᑐᓂᕐᕈᑎᓂᑦ ᓂᕆᐅᒋᓚᐅᖅᑕᖕᓂᐅᖓᓂᑦ.  

ᐱᔫᒥᓵᕆᓂᕐᒥᑦ ᖃᓄᐃᓕᐅᕐᓃᑦ ᐊᒻᒪᓗ ᐊᑐᖅᑕᐅᔪᑦ 

ᓂᕈᐊᒐᒃᓴᐃᑦ, ᐱᔫᒥᓵᕆᓂᕐᒧᑦ ᐊᐅᓚᑦᑎᔩᑦ, ᐊᒻᒪᓗ ᑮᓇᐅᔭᓕᕆᔩᑦ ᒪᓕᒋᐊᖃᖅᑐᑦ ᒪᓕᒐᓂᒃ 

ᐱᔫᒥᓵᕆᓂᕐᒧᑦ ᖃᓄᐃᓕᐅᕈᑕᐅᓂᐊᖅᑐᓄᑦ ᐊᒻᒪᓗ ᐊᑐᖅᑕᐅᓂᐊᖅᑐᓄᑦ. 

ᐊᑎᖓ ᐊᒻᒪᓗ ᖃᐅᔨᒋᐊᕐᕕᐅᔪᖕᓇᕐᓗᓂ ᑐᑭᓯᐅᒪᔾᔪᑏᑦ: ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ 

ᐊᑐᖅᑕᐅᔪᑦ, ᐃᓚᐅᑉᓗᑎᒃ ᑐᓴᒐᒃᓴᐃᑦ, ᑮᓇᐅᔭᓕᕆᔨᐅᑉ ᐅᕝᕙᓘᓐᓃᑦ  ᐱᔫᒥᓵᕆᓂᕐᒧᑦ 

ᐊᐅᓚᑦᑎᔨᐅᑉ ᐊᑎᖓ ᑎᑎᕋᖅᓯᒪᔭᕆᐊᖃᖅᑐᑦ ᐊᒻᒪᓗ ᐅᖃᓘᑎᖓ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ 

ᑎᑎᖅᖃᓄᑦ ᑐᕌᕈᑎᖓ. 

ᐆᒃᑑᑎᒋᓗᒍ: “ᐱᔾᔪᔾᔨᔪᖅ ᐅᓇ (ᐊᑎᖓ ᑮᓇᐅᔭᓕᕆᔨᐅᑉ ᐅᕝᕙᓘᓐᓃᑦ ᐱᔫᒥᓵᕆᓂᕐᒧᑦ 

ᐊᐅᓚᑦᑎᐅᑉ) ᐅᕗᖓ (ᐊᑎᖓ ᓂᕈᐊᒐᒃᓴᐅᑉ). ᐅᖃᓘᑎ xxx-xxx-xxxx (ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ ᑎᑎᖅᖃᑎᒍᑦ xxx@xxxxx.ca) 

ᐊᑖᓄᐊᖅᓯᒪᓗᒍ ᐅᕝᕙᓘᓐᓃᑦ ᐃᓱᐊᓂᑦ ᑎᑎᕋᖅᓯᒪᓗᓂ ᒥᑭᓂᖅᓴᐅᖏᓪᓗᓂ ᐆᒥᙵᑦ 

ᒥᑭᓛᖑᔪᖅ ᑎᑎᖅᖃᒥᑦ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᒥᑦ. 

ᑐᓴᖅᓴᐅᑎᑦᑎᓂᐊᕐᓗᓂ ᖃᖓᒃᑰᖓᔪᖅ: ᓈᓚᐅᑎᒃᑯᑦ ᐊᒻᒪᓗ ᑕᓚᕕᓴᒃᑯᑦ ᓂᕈᐊᒐᒃᓴᐅᑉ 

ᓄᓇᓕᖓᓃᑦᑐᑦ ᐊᑭᖃᙱᑦᑐᒥᒃ ᑐᓴᖅᑕᐅᑎᑦᑎᔪᖕᓇᑐᐃᓐᓇᕆᐊᓖᑦ. ᐊᑐᓂ ᓂᕈᐊᒐᒃᓴᐃᑦ 

ᐊᔾᔨᒌᒃᑯᑦ ᐊᔪᙱᑎᑕᐅᖃᑦᑕᕆᐊᖃᖅᑐᑦ ᐊᒻᒪᓗ ᐊᔾᔨᒌᓂᒃ ᖃᐅᔨᒃᑲᐅᑎᖃᖅᑎᑕᐅᓗᑎᒃ 

ᐊᑭᖃᙱᑦᑐᒃᑯᑦ ᑐᓴᖅᓴᐅᑎᑦᑎᓂᕐᒧᑦ. ᑐᓴᖅᓴᐅᑎᑦᑎᔪᓗᒃᑖᑦ ᐃᓚᐅᑎᑦᑎᔭᕆᐊᖃᖅᑐᑦ 

ᑮᓇᐅᔭᓕᕆᔨᐅᑉ ᐊᑎᖓᓂᑦ ᐊᒻᒪᓗ ᖃᐅᔨᒋᐊᕐᕕᐅᔪᒪᒃᐸᑦ ᑐᑭᓯᐅᒪᔾᔪᑎᖏᓐᓂᑦ. 

ᓇᒧᑦ ᐃᓕᐅᖅᖃᐃᔭᕆᐊᖃᕐᓂᖅ ᐱᔫᒥᓵᕆᓂᕐᒧᑦ ᓇᓗᓇᐃᒃᑯᑕᓂᑦ ᐊᓯᖏᓐᓂᓪᓗ ᐊᑐᖅᑕᐅᔪᓂᑦ: 

ᖃᐅᔨᒋᐊᕐᕕᒋᓗᒋᑦ ᕼᐋᒻᓚᒃᑯᑦ ᐊᓯᖏᓪᓘᓐᓃᑦ ᐱᔪᖕᓇᖅᑎᑦᑎᓂᖃᖅᑐᑦ ᐊᒻᒪᓗ ᓇᖕᒥᓂᖅ 

ᐱᓕᕆᐊᓖᑦ ᓄᓇᓕᖕᓂᑦ ᖃᐅᔨᓂᐊᕐᓗᒋᑦ ᒪᓕᒐᖏᑦ, ᐱᑕᖃᖅᐸᑕ, ᓇᒧᑦ 

ᐃᓕᐅᖅᖃᐃᔪᖕᓇᕐᒪᖔᖅᐱᑦ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ. 

➢ ᐃᓕᓯᔭᕆᐊᖃᙱᑦᑐᑦ ᐱᔫᒥᓵᕆᓂᕐᒧᑦ ᐊᑐᖅᑐᓂᑦ ᑎᑎᕋᕐᕕᒋᔭᐅᑉᓗᑎᒃ ᐱᒋᔭᐅᔪᑦ 

ᓄᓇᕗᒻᒥᑦ ᒐᕙᒪᒃᑯᑦ ᓇᖕᒥᓂᕆᔭᖏᓐᓄᑦ, ᐊᑐᖅᑐᐊᖅᑕᖏᓐᓄᑦ, 

ᐊᑐᖅᑐᐊᖅᑕᐅᑎᑕᖏᓐᓄᓪᓘᓐᓃᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑐᑦ ᐃᓕᔭᐅᔭᕆᐊᖃᙱᑦᑐᑦ ᓇᐸᔪᐃᑦ ᓴᕕᒐᐅᔭᓄᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑐᑦ ᐃᓕᔭᐅᔭᕆᐊᖃᙱᑦᑐᑦ ᓄᓇᒦᑦᑐᒥᑦ ᐅᕝᕙᓘᓐᓃᑦ ᐃᒡᓗᕐᔪᐊᒧᑦ 

ᓂᕈᐊᕆᐊᖅᑐᕐᕕᐅᔪᒥᑦ. 

➢ ᐃᓄᐃᑦ ᐊᑐᕆᐊᖃᙱᑦᑐᑦ, ᐊᑐᕐᓗᑎᒃ, ᐅᕝᕙᓘᓐᓃᑦ ᑕᑯᑎᑦᑎᓗᑎᒃ ᓱᓇᑐᐃᓐᓇᓂᒃ 

ᐱᔫᒥᓵᕆᓂᕐᒧᑦ ᐊᑐᖅᑐᓂᑦ ᓂᕈᐊᕆᐊᖅᑐᕐᕕᖕᓂᑦ. 

➢ ᐊᐱᕆᓗᑎᑦ ᐊᔪᙱᑎᑕᐅᔪᖕᓇᕐᒪᖔᖅᐱᑦ ᓇᖕᒥᓂᖅ ᐃᒡᓗᖃᖅᑐᓄᑦ ᐊᒻᒪᓗ 

ᐊᑐᖅᑐᖅᐊᖅᑎᑦᑎᔨᓂᑦ ᐃᓕᓯᕝᕕᒋᓂᐊᓵᕐᓗᒋᑦ ᐱᔫᒥᓵᕆᓂᕐᒧᑦ ᐊᑐᖅᑐᓂᑦ. 

ᑭᓇᑐᐃᓐᓇᖅ ᐲᖅᓯᓂᖅ ᐊᔪᖅᑐᖅ, ᖃᓪᓕᕐᓗᒋᑦ, ᓱᕋᒃᑎᕐᓗᒋᑦ, ᐅᕝᕙᓘᓐᓃᑦ ᐊᓯᐊᙳᖅᓯᓗᑎᒃ 

ᐱᔫᒥᓵᕆᓂᕐᒧᑦ ᐊᑐᖅᑐᖕᓂᑦ, ᑭᓯᐊᓂ ᐃᒡᕕᑦ ᐱᔪᖕᓇᖅᑎᒃᑯᒃᑎᒃ.  

ᐃᓕᔪᖕᓇᖅᑕᐃᑦ ᖃᐅᔨᒃᑲᐅᑎ ᓴᓂᕋᕐᒧᐊᒐᒃᓴᓗᒃᑖᕐᓄᑦ, “ᐃᓚᒋᔭᐅᔪᖅ 250(2) ᓄᓇᕗᒻᒥᑦ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ: ᑭᓇᑐᐃᓐᓇᖅ ᐱᔪᖕᓇᖅᑎᑕᐅᖏᓪᓗᓂ ᐲᔭᐃᔪᖅ, ᐲᖅᓯᔪᖅ, 

ᖃᓪᓕᖅᓯᔪᖅ, ᐃᓚᙵᖅᑎᕆᔪᖅ, ᑎᑎᕋᕐᕕᒋᒃᐸᖏᑦ ᐊᓯᐊᙳᖅᑎᕆᔪᕐᓘᓐᓃᑦ ᐱᔫᒥᓵᕆᓂᕐᒧᑦ 

ᐊᑐᖅᑕᐅᔪᓂᒃ ᐸᓯᔭᒃᓴᐅᔪᑦ ᐱᕋᔭᒃᓯᒪᓂᕐᒧᑦ.” 

ᐱᔫᒥᓵᕆᓂᕐᒥᑦ ᑲᑎᑎᑦᑎᓃᑦ: ᐱᔫᒥᓵᕆᓂᕐᒥᑦ ᐱᓕᕆᔪᑦ ᐋᖅᕿᒃᓯᔪᖕᓇᖅᑐᑦ ᑲᑎᑎᑦᑎᓂᐊᕐᓗᑎᒃ 

ᓂᕈᐊᒐᒃᓴᖅ ᐱᔾᔪᑎᒋᑉᓗᒍ. ᑐᓂᓯᔪᖕᓇᖅᑐᑎᑦ ᓂᕿᓂᒃ, ᐃᒥᐊᓗᖃᙱᑦᑐᓂᒃ ᓂᐅᖅᖃᒐᓂᑦ, 

ᑐᓂᕐᕈᑎᓂᑦ, ᐊᒻᒪᓗ ᐱᑖᒃᓴᓂᑦ, ᑲᑎᑎᑦᑎᕝᕕᐅᔪᒥᑦ. ᐊᑭᖏᑦ ᐱᑖᒃᓴᐃᑦ ᐅᖓᑖᓅᕆᐊᖃᙱᑦᑐᑦ 

$500-ᓂᑦ. ᐆᒃᑑᑎᒋᓗᒍ, ᐃᒪᓐᓇᐃᓂᖅ ᐊᔪᖅᑐᑎᑦ ᑐᓂᓯᓂᐊᕐᓗᑎᑦ ᓄᓇᒃᑰᕈᑎᒥᑦ ᐅᕝᕙᓘᓐᓃᑦ 

ᓯᑭᑑᒥᑦ.  

ᓂᕈᐊᒐᒃᓴᖅ ᑐᓂᓯᓂᐊᕐᓂᕋᕐᓂᖅ ᐊᔪᖅᑐᖅ ᑮᓇᐅᔭᓂᒃ, ᓂᕿᓂᑦ, ᓂᐅᖅᖃᒐᓂᑦ, ᑐᓂᔾᔪᑎᓂᑦ, 

ᐱᑖᒃᓴᓂᑦ, ᐅᕝᕙᓘᓐᓃᑦ ᑐᓂᐅᖅᖃᐅᑕᐅᔪᓂᑦ ᐃᓄᖕᓄᑦ ᐃᓱᒪᒋᔭᐅᔪᓂᒃ ᑎᓕᐅᕆᔾᔪᑕᐅᑉᓗᑎᒃ. 

ᑮᓇᐅᔭᓕᕆᔨ ᑲᑎᑦᑎᔪᖕᓇᖅᑐᖅ ᑐᓂᕐᕈᑎᓂᒃ ᑲᑎᑎᑦᑎᓯᒪᑎᓪᓗᒋᑦ. 

ᐃᓄᐃᑦ ᐊᒻᒪᓗ ᓇᖕᒥᓂᖅ ᐱᓕᕆᐊᓖᑦ ᓯᓚᑖᓃᑦᑐᑦ ᓄᓇᕗᑦ: ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, 

ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᓄᓇᕗᒻᒥᐅᑕᐅᖏᑦᑐᑦ ᐅᕝᕙᓘᓐᓃᑦ ᐊᐅᓛᖅᑎᑦᑎᓂᖃᙱᑦᑐᑦ 

ᓄᓇᕗᒻᒥᑦ, ᐱᔫᒥᓵᕆᓂᖃᕐᓂᖅ ᓂᕈᐊᒐᒃᓴᒧᑦ ᐊᔪᖅᑐᑦ. ᐊᑭᓖᓂᖅᑕᐅᖅ ᐊᔪᖅᑐᑦ ᐅᑯᓄᖓ 

ᐅᕝᕙᓘᓐᓃᑦ ᑐᓂᐱᔫᒥᓵᕆᓂᕐᒧᑦ ᐱᔾᔪᑕᐅᔪᓄᑦ. ᐱᒻᒪᕆᐅᔪᒥᒃ ᐱᕋᔭᖕᓂᐅᔪᖅ ᐊᑐᕐᓂᕐᓗᒃᑕᐅᒃᐸᑕ. 

ᐃᓱᓕᑎᓪᓗᒍ ᐱᔫᒥᓵᕆᓂᖅ, ᐅᑎᖅᑎᓪᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓄᑦ, ᐅᕝᕙᓘᓐᓃᑦ ᓱᕋᒃᑎᕐᓗᒋᑦ. 

ᐱᔫᒥᓵᕆᓂᕐᒧᑦ ᑐᓂᕐᕈᑏᑦ 

ᐱᔫᒥᓵᕆᓂᕐᒧᑦ ᑐᓂᕐᕈᑏᑦ ᑮᓇᐅᔭᐅᔪᖕᓇᖅᑐᑦ, ᐱᖁᑎᐅᓗᑎᒃ, ᐊᒻᒪᓗ/ᐅᕝᕙᓘᓐᓃᑦ 

ᐱᔨᑦᑎᕋᐅᑎᐅᓗᑎᒃ. ᑮᓇᐅᔭᓕᕆᔨ ᐱᔭᒃᓴᐅᑎᖃᖅᑐᖅ ᐱᔫᒥᓵᕆᓂᕐᒧᑦ ᑮᓇᐅᔭᓗᒃᑖᓄᑦ, 

ᐃᓚᐅᑉᓗᑎᒃ ᑐᓂᕐᕈᑎᓗᒃᑖᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓗᒃᑖᑦ. ᓂᕈᐊᒐᒃᓴᖅ ᐅᕝᕙᓘᓐᓃᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐱᖃᑦᑕᕐᓂᖅ ᐊᔪᖅᑐᖅ ᓱᓇᑐᐃᓐᓇᓂᒃ ᑐᓂᕐᕈᑕᐅᔪᓂᑦ. 

ᑭᑐᑦ ᑐᓂᕐᕈᑎᖃᕈᖕᓇᖅᐸᑦ: ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑐᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᓂᒃ 
ᐅᑯᓇᙵᑐᐃᓐᓇᖅ: 

➢ ᐃᓄᐃᑦ ᓄᓇᖃᖅᑐᑦ ᓄᓇᕗᒻᒥ. 

➢ ᑲᒻᐸᓂᓂᑦ ᐱᓕᕆᐊᖃᖃᑦᑕᖅᑐᓂᑦ ᐅᕝᕙᓘᓐᓃᑦ ᐱᓕᕆᔪᓂᑦ ᓄᓇᕗᒻᒥᑦ. 

➢ ᐃᓄᐃᑦ ᑲᑎᒪᔪᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ ᐊᐅᓛᖅᑎᑦᑎᓂᖃᖅᑐᓂᑦ ᓄᓇᕗᒻᒥᑦ, 

ᐃᓚᐅᑎᑦᑕᕆᐊᖃᖅᑐᑦ ᑎᑎᕋᖅᓯᒪᓗᑎᒃ ᐊᑎᖏᓐᓂᑦ ᐊᒻᒪᓗ ᐊᖏᑎᒋᓂᖏᑦ ᐊᑐᓂ ᐃᓄᐃᑦ 

ᑐᓂᕐᕈᑎᒋᔭᖏᓐᓂᑦ. 

ᐊᖏᓛᒃᑯᑦ ᑐᓂᕐᕈᑕᐅᔪᖕᓇᖅᑐᑦ: ᐊᑐᓂ ᐃᓄᐃᑦ, ᓇᖕᒥᓂᖅ ᐱᓕᕆᐊᓖᑦ, ᐅᕝᕙᓘᓐᓃᑦ 

ᑲᑎᒪᓗᑎᒃ ᑐᓂᕐᕈᑎᖃᕈᖕᓇᖅᑐᑦ ᐊᖏᓛᒃᑯᑦ ᑎᑭᓪᓗᒍ $2500-ᓂᑦ. ᑐᓂᕐᕈᑎᖃᕈᖕᓇᖅᑐᑦ 

ᑮᓇᐅᔭᓂᒃ, ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓃᑦ. 

ᑭᓇᑐᐃᓐᓇᖅ ᑐᓂᕐᕈᑎᖃᖅᐸᑦ ᐃᖏᕐᕋᔭᒍᑎᒥᑦ ᐅᕝᕙᓘᓐᓃᑦ ᑐᔪᕐᒥᕕᖃᖅᑎᑦᑎᓂᕐᒧᑦ 

ᐱᔨᑦᑎᕋᐅᑎᓂᑦ, ᐊᖏᓛᒃᑯᑦ ᑐᓂᕐᕈᑕᐅᔪᖅ ᐅᖓᑖᓅᕈᖕᓇᖅᑐᖅ $2500-ᓂᑦ. 

ᖃᖓ/ᖃᓄᖅ ᑐᓂᕐᕈᑎᖃᕈᖕᓇᕐᓂᖅ: ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᓗᑎᒃ 

ᑐᓂᕐᕈᑎᖃᕈᖕᓇᖅᑐᑦ. ᐱᔫᒥᓵᕆᓂᖅ ᐱᖃᑦᑕᕈᖕᓇᖅᑐᖅ ᑐᓂᕐᕈᑕᐅᔪᓂᒃ, ᒪᓕᒡᓗᒋᑦ ᐃᓚᖏᑦ 

ᖃᓄᐃᖓᓂᐅᔪᑦ: 

➢ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ. 

➢ ᓂᕈᐊᒐᒃᓴᖅ ᓂᕈᐊᒐᒃᓴᙳᖅᑎᑕᐅᓯᒪᓕᖅᐸᑦ. 

➢ ᑐᓂᕐᕈᑕᐅᔪᑦ ᑐᓂᔭᐅᒃᐸᑕ ᑮᓇᐅᔭᓕᕆᔨᒧᑦ ᐅᕝᕙᓘᓐᓃᑦ ᐃᓄᖕᒧᑦ ᑮᓇᐅᔭᓕᕆᔨᐅᑉ 

ᐱᖃᑦᑕᕈᖕᓇᖅᑎᑕᖓᓄᑦ ᑎᑎᕋᖅᓯᒪᔪᒃᑯᑦ. ᓂᕈᐊᒐᒃᓴᖅ ᓇᖕᒥᓂᖅ ᐱᖃᑦᑕᕐᓂᖅ 

ᓱᓇᑐᐃᓐᓇᓂᒃ ᑐᓂᕐᕈᑎᓂᑦ ᐊᔪᖅᑐᖅ. 

ᑮᓇᐅᔭᐅᑉᓗᑎᒃ ᑐᓂᕐᕈᑕᐅᔪᑦ: ‘ᐊᑎᖃᖅᑐᑦ’ ᐅᕝᕙᓘᓐᓃᑦ ‘ᐊᑎᖃᙱᑦᑐᑦ’-ᖑᔪᖕᓇᖅᑐᑦ. 

ᑐᓂᕐᕈᑕᐅᔪᑦ ᐅᖓᑖᓅᖅᑐᑦ $100-ᓂᑦ ᐊᑎᖃᕆᐊᖃᖅᑐᑦ. ᑮᓇᐅ ᔭᓕᕆᔨᐅᑉ ᑎᑎᕋᕐᓗᓂᐅᒃ 

ᐊᑎᖓ ᐊᒻᒪᓗ ᑐᕌᕈᑎᖓ ᑐᓂᕐᕈᑎᖃᖅᑑᑉ. 

ᑮᓇᐅᔭᓕᕆᔨᐅᑉ ᑎᑎᕋᕐᓗᓂᐅᒃ ᓇᓪᓕᖅᖄᒧᑦ ᐊᖏᑎᒋᔭᖏᓐᓂᑦ ᐊᑐᓂ ‘ᐊᑎᖃᖅᑐᑦ’ 

ᑐᓂᕐᕈᑕᐅᔪᓂᑦ - ᐊᖏᓛᕐᒧᑦ ᑎᑭᓪᓗᒍ $2500-ᓄᑦ. ᑮᓇᐅᔭᓕᕆᔨ ᑭᓯᒥ ᑐᓂᐅᖅᖃᐃᔪᖕᓇᖅᑐᖅ 

ᑖᒃᓰᔭᐃᔭᐅᑎᓄᑦ ᓇᓪᓕᖅᖄᓂᑦ. 

ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᑐᓂᓯᔪᖕᓇᖅᑐᑦ ᑎᑭᓪᓗᒍ $100-

ᓂᑦ ᑭᓇᐅᓂᖏᑦ ᖃᐅᔨᒪᔭᐅᖏᑦᑐᓂᑦ ᑐᓂᕐᕈᑕᐅᔪᒥᒃ. ᐱᔫᒥᓵᕆᓂᖅ ᐱᒃᐸᑦ ᑭᓇᒥᙶᕐᓂᖓᓂᑦ 

ᖃᐅᔨᒪᓐᓇᙱᖦᖢᓂ ᑐᓂᕐᕈᑎᒥᑦ $100 ᐅᖓᑖᓅᖅᑐᒥᑦ ᑮᓇᐅᔭᓕᕆᔨᐅᑉ 

ᐅᑎᖅᑎᑦᑕᕆᐊᖃᖅᑕᖓ ᖃᐅᔨᒪᒍᑎᒃ ᓇᑭᙶᕐᒪᖔᑦ. ᐅᑎᖅᑎᓐᓂᖅ ᐊᔪᖅᐸᒍ, ᑮᓇᐅᔭᓕᕆᔨᐅᑉ 

ᐊᐅᓪᓚᖅᑎᑦᑕᕆᐊᖃᖅᑕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ. 

 ᐊᖏᓛᒃᑯᑦ ᐊᖏᑎᒋᓂᖏᑦ ᑭᓇᐅᖕᒪᖔᑦ ᖃᐅᔨᒪᓐᓇᙱᑦᑐᓂᑦ ᑐᓂᕐᕈᑕᐅᔪᑦ ᑲᑎᖦᖢᒋᑦ 

$2500-ᖑᔪᑦ. 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ: ᑮᓇᐅᔭᓕᕆᔨ ᐋᖅᕿᒃᓯᓗᓂ ᐱᔫᒥᓵᕆᓂᕐᒧᑦ 

ᑐᖅᖁᖅᓯᓯᒪᕝᕕᖕᒥᑦ ᐊᒻᒪᓗ ᐃᓕᓗᒋᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ 

ᑐᖅᖁᖅᓯᓯᒪᕝᕕᖕᒧᑦ. ᑮᓇᐅᔭᐃᑦ ᐱᒋᔭᐅᔪᑦ ᐱᔫᒥᓵᕆᓂᕐᒧᑦ, ᓂᕈᐊᒐᒃᓴᐅᑉ ᐅᕝᕙᓘᓐᓃᑦ 

ᑮᓇᐅᔭᓕᕆᔨᐅᑉ ᐱᒋᙱᑕᖏᑦ. ᑮᓇᐅᔭᓕᕆᔨ ᐱᖃᑦᑕᕐᓂᖅ ᐊᔪᖅᑐᖅ ᐱᔫᒥᓵᕆᓂᕐᒧᑦ 

ᑐᓂᕐᕈᑎᓂᑦ ᑭᓯᐊᓂ ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ ᐅᒃᑯᐃᖅᓯᒪᓕᖅᐸᑦ. 

ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ - ᑐᓂᕐᕈᑏᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᐃᑦ: ᑮᓇᐅᔭᓕᕆᔨᐅᑉ 

ᐊᑐᖃᑦᑕᖅᑕᖏᑦ ᓂᐅᕕᐊᒃᓴᐅᑉᓗᑎᒃ ᐊᑭᖏᑦ ᐱᖁᑕᐅᑉᓗᑎᒃ ᐊᒻᒪᓗ ᐱᔨᑦᑎᕋᐅᑎᐅᑉᓗᑎᒃ 

ᑐᓂᕐᕈᑕᐅᔪᑦ ᐆᒃᑐᕋᕐᓂᐊᕐᓗᒍ ᑐᓂᕐᕈᑕᐅᔪᖅ.  ᐊᔾᔨᖓ ᐊᖏᑎᒋᓂᐅᔪᖅ ᑎᑎᕋᐅᓯᕆᓗᒍ 

ᑮᓇᐅᔭᖅ ᐊᑐᕐᓂᑯᑐᑦ. 

ᐆᒃᑑᑎ: ᑎᖕᒥᓲᓕᕆᔩᑦ ᑐᓂᓯᑉᓗᑎᒃ ᐊᑕᐅᓯᕐᒥᑦ ᐊᒥᓲᓂᖅᓴᓂᓪᓘᓐᓃᑦ ᐊᑭᖃᙱᑦᑐᓂᒃ 

ᑎᖕᒥᓲᒃᑰᕈᑎᓂᑦ ᓂᕈᐊᒐᒃᓴᖅ ᐃᖏᕐᕋᔭᖕᓂᐊᕐᓗᓂ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ 

ᐱᔫᒥᓵᕆᓂᖃᖅᑎᓪᓗᒍ. ᑮᓇᐅᔭᓕᕆᔨᐅᑉ ᑎᑎᕋᕐᓗᒋᑦ ᐊᑎᖓ ᑎᖕᒥᓲᓕᕆᔩᑦ ᐊᒻᒪᓗ ᐊᑭᖏᑦ 

ᑎᖕᒥᓲᒃᑰᕈᑏᑦ ᑐᓂᕐᕈᑕᐅᔪᑎᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ. 

ᐆᒃᑑᑎᒋᓗᒍ: ᓄᓇᓕᖕᒥᑦ ᓇᖕᒥᓂᖅ ᐱᓕᕆᐊᓕᒃ ᑐᓂᓯᔪᖅ ᐊᓕᓚᔪᒧᐊᖅᑎᕆᓂᕐᒧᑦ 

ᐱᔨᑦᑎᕋᐅᑎᓂᑦ. ᑮᓇᐅᔭᓕᕆᔨᐅᑉ ᑎᑎᕋᖅᖢᓂᒋᑦ ᐊᑎᖓ ᓇᖕᒥᓂᖅ ᐱᓕᕆᐊᓕᐅᑉ ᐊᒻᒪᓗ 

ᐊᑭᖏᑦ ᐱᔨᑦᑎᕋᐅᑎᐅᑉ ᑐᓂᕐᕈᑕᐅᔪᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ.  

ᐃᓄᐃᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᒐᔪᒃᑐᑦ ᓂᕈᐊᒐᒃᓴᐅᑉ ᐱᔫᒥᓵᕆᓂᖓᓄᑦ. 

ᑮᓇᐅᔭᓕᕆᔨᐅᑉ ᐊᑐᖃᑦᑕᙱᑕᖏᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᔪᑦ ᑐᓂᕐᕈᑕᐅᔪᑐᑦ. ᑭᓯᐊᓂ 

ᐃᖕᒥᓄᑦ ᐱᓕᕆᐊᖃᖅᑐᖅ ᐃᓄᒃ ᐱᓕᕆᐊᖓᓂᑦ ᐱᓕᕆᑉᓗᓂ ᐱᔫᒥᓵᕆᓂᕐᒧᑦ 

ᐊᑭᓕᖅᑕᐅᔾᔪᑎᒋᖃᑦᑕᖅᑕᖓᓄᑦ.  ᑮᓇᐅᔭᓕᕆᔨ ᑐᓂᓯᖃᑦᑕᙱᑦᑐᖅ ᑖᒃᓰᔭᐃᔭᐅᑎᓄᑦ 

ᓇᓪᓕᖅᖄᓂᒃ ᓱᓇᑐᐃᓐᓇᓄᑦ ᐱᖁᑎᓄᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᑐᓂᕐᕈᑕᐅᔪᓄᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᑮᓇᐅᔭᓕᕆᔨᐅᑉ ᐊᑭᓕᖃᑦᑕᖅᑕᖏᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᖕᒥᑦ . 

ᐊᖏᓛᒃᑯᑦ ᑲᑎᖦᖢᒋᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᐊᖏᓛᒃᑯᑦ ᐊᖏᑎᒋᓂᖏᑦ 

ᐱᔫᒥᓵᕆᓂᖅ ᑲᑎᑦᑎᔪᖕᓇᖅᑐᖅ ᐊᒻᒪᓗ ᑮᓇᐅᔭᓂᒃ ᐊᑐᕐᓗᓂ $30,000-ᓂᑦ. ᐃᓚᐅᔪᑦ 

ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒥᑦ ᐊᒻᒪᓗ ᓂᖁᐊᖅᑎᑦᑎᓂᕐᒥᑦ ᑮᓇᐅᔭᐃᑦ ᐊᑐᕐᓂᑯᐃᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᓈᒻᒪᒋᔭᐅᑉᓗᓂ, ᑲᑎᓗᒃᑖᕐᓗᒋᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ 

ᐊᑐᕐᓂᑯᐃᑦ ᐅᖓᑖᓅᕈᖕᓇᖅᑐᑦ $30,000-ᓂᒃ ᐅᑯᓂᙵᑦ ᐊᑭᓖᓂᐊᕐᓗᓂ: 

➢ ᐃᖏᕐᕋᔭᖕᓂᖅ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ. 

➢ ᑮᓇᐅᔭᓂᒃ ᐊᑐᕐᓂᑯᐃᑦ ᓄᑕᖅᖃᐃᑦ ᐸᐃᕆᔭᐅᓂᖏᓐᓄᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

ᓂᕈᐊᒐᒃᓴᐅᑉ ᓇᖕᒥᓂᕆᔭᖓ ᑮᓇᐅᔭᖅ: ᓂᕈᐊᒐᒃᓴᖅ ᑮᓇᐅᔭᓂᒃ ᐊᑐᕈᖕᓇᖅᑐᖅ ᑎᑭᓪᓗᒋᑦ 

$30,000-ᓄᑦ ᓇᖕᒥᓂᖅ ᑮᓇᐅᔭᖓᓂᑦ. 

ᓈᒻᒪᒃ ᑐᓂᕐᕈᑕᐅᓚᐅᖅᑐᑦ, ᑮᓇᐅᔭᓕᕆᔨᐅᑉ ᑮᓇᐅᔭᒥᒃ ᐅᑎᖅᑎᑦᑎᕝᕕᒋᔪᖕᓇᖅᑖ ᓂᕈᐊᒐᒃᓴᖅ 

ᑮᓇᐅᔭᓂᒃ ᐊᑐᓚᐅᖅᑕᖏᓐᓄᑦ, ᐃᓚᐅᔪᑦ ᓯᕗᓂᐊᒍᑦ-ᓂᕈᐊᖅᑎᑦᑎᓂᐅᑉ ᑮᓇᐅᔭᐃᑦ 

ᐊᑐᖅᑕᐅᓚᐅᖅᑐᑦ. 

ᓂᕈᐊᒐᒃᓴᖅ ᐱᓗᓂ ᑖᒃᓰᔭᐃᔭᕐᓂᕐᒧᑦ ᓇᓪᓕᖅᖄᒥᑦ ᐊᑭᓪᓚᑦᑖᕐᒧᑦ ᐊᑐᓚᐅᖅᑕᖓᓂᑦ, ᑎᑭᓪᓗᒍ 

$2500-ᓄᑦ ᐊᖏᓛᒃᑯᑦ. ᑕᒡᕙᓂ ᐃᓚᐅᖏᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ ᐅᑎᖅᑎᑕᐅᔪᑦ. 

ᐆᒃᑑᑏᑦ ᓈᒻᒪᒋᔭᐅᔪᓄᑦ ᑮᓇᐅᔭᐃᑦ ᐊᑐᕐᓂᑯᓄᑦ. 

➢ ᐃᒡᓗᕐᔪᐊᕐᒥᑦ ᐊᑐᖅᑐᐊᕐᓂᕐᒧᑦ, ᐆᒻᒪᖅᖁᑎᒧᑦ, ᐱᖁᑎᓄᑦ ᐱᔫᒥᓵᕆᓂᕐᒧᑦ ᑎᑎᕋᕐᕕᖕᒧᑦ 

ᐊᑐᖅᑐᓂᑦ. 

➢ ᐱᓕᕆᔩᑦ ᑮᓇᐅᔭᓕᐊᖏᑦ ᐊᑭᓕᖅᑕᐅᔪᑦ ᐊᐅᓛᖅᑎᓐᓂᐊᕐᓗᒍ ᑎᑎᕋᕐᕕᒃ, ᐅᕝᕙᓘᓐᓃᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒥᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒥᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ. 

➢ ᐱᔫᒥᓵᕆᓂᕐᒧᑦ ᑐᓴᒐᒃᓴᐃᑦ. 

➢ ᐃᖏᕐᕋᔭᖕᓂᕐᒧᑦ ᐊᒻᒪᓗ ᑐᔪᕐᒥᕕᖕᓄᑦ - ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑐᐃᓐᓇᖅ. 

➢ ᓄᑕᖅᖃᐃᑦ ᐸᐃᕐᕆᔭᐅᓂᖏᓐᓄᑦ ᑮᓇᐅᔭᓂᒃ ᐊᑐᕐᓂᑯᐃᑦ ᐊᒃᑐᐊᓂᖃᖅᑐᑦ ᐱᔫᒥᓵᕆᓂᕐᒧᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᒐᒃᓴᒧᑦ ᐅᕝᕙᓘᓐᓃᑦ 

ᑭᒡᒐᖅᑐᐃᔨᖏᓐᓄᑦ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᑐᓂᕐᕈᑕᐅᔪᑦ ᐅᕝᕙᓘᓐᓃᑦ ᐱᑖᒃᓴᐃᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ 

ᑲᑎᖦᖢᒋᑦ ᐊᑭᖏᑦ ᑐᓂᕐᕈᑕᐅᔪᑦ ᐊᒻᒪᓗ ᐱᑖᒃᓴᐃᑦ $500-ᖑᑉᓗᑎᒃ ᑐᖔᓂᓘᓐᓃᑦ. 

ᐆᒃᑑᑏᑦ ᐱᔭᐅᔭᕆᐊᖃᙱᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ: 

➢ ᐃᖏᕐᕋᔭᖕᓂᖅ ᓯᓚᑖᓄᑦ ᑭᒡᒐᖅᑐᖅᑕᐅᕝᕕᐅᑉ ᑭᓯᐊᓂ ᓂᕈᐊᒐᒃᓴᖅ 

ᑕᐃᒪᓐᓇᐃᑦᑕᕆᐊᖃᖅᐸᑦ ᓄᓇᓕᖕᒧᐊᕐᓂᐊᕐᓗᓂ ᐃᓗᐊᓃᑦᑐᒥᑦ ᑭᒡᒐᖅᑐᖅᑕᐅᕝᕕᐅᑉ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ ᐊᑭᖃᖅᑐᑦ 

ᑐᓂᐅᖅᖃᐅᑕᐅᔪᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ, 

ᑲᑎᖦᖢᒋᑦ ᐊᑭᖏᑦ ᐅᖓᑖᓅᖅᐸᑕ $500-ᓂᑦ. ᐆᒃᑑᑎᒋᓗᒍ, ᐊᔪᖅᑐᑎᑦ ᑐᓂᓯᓂᐊᕐᓗᑎᑦ 

ᓄᓇᒃᑰᕈᑎᒥᑦ ᐅᕝᕙᓘᓐᓃᑦ ᓯᑭᑑᒥᑦ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ 

ᑐᓂᐅᖅᖃᐅᑕᐅᔪᑦ ᑎᓕᐅᕆᑉᓗᑎᑦ ᖃᓄᑐᐃᓐᓇᖅ ᓂᕈᐊᖁᔨᑉᓗᑎᑦ, ᐅᕝᕙᓘᓐᓃᑦ 

ᓂᕈᐊᖁᔨᙱᓪᓗᑎᑦ. ᐆᒃᑑᑎᒋᓗᒍ, ᑐᓂᓯᔪᖕᓇᖅᑐᑎᑦ ᐃᒥᒐᕐᒥᑦ ᑭᓯᐊᓂ ᐃᓗᐃᑦᑐᓂᒃ 

ᕿᔪᖁᑎᒥᐅᖏᑦᑐᖅ  ᐃᒥᒐᕐᓂᑦ , ᐊᒻᒪᓗ ᐊᔪᖅᑐᑦ ᐅᐊᓂᒥᑦ ᐅᕝᕙᓘᓐᓃᑦ ᐱᐊᒥᑦ. 

➢ $200 ᐊᑭᓕᖅᑕᖓ ᓂᕈᐊᒐᒃᓴᐅᑉ ᑕᑕᑎᐊᓂᒃᓯᒪᔪᒥᒃ ᑐᓂᓯᑉᓗᓂ ᓂᕈᐊᒐᒃᓴᙳᕈᑎᒥᑦ 

ᓯᓗᑎᒃ ᓱᓇᑐᐃᓐᓇᓂᒃ ᐱᔫᒥᓵᕆᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐅᕝᕙᓘᓐᓃᑦ ᐊᑐᖅᑕᐅᔪᓄᑦ. 

ᑭᓇᑐᐃᓐᓇᖅ ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᐊᔪᙱᑦᑐᑦ 

ᑐᓂᕐᕈᑎᖃᕐᓂᕐᒧᑦ ᐱᔫᒥᓵᕆᓂᕐᒧᑦ ᐱᔾᔪᔾᔨᔪᖕᓇᖅᑐᑦ ᑕᒪᕐᒥᓗᒃᑖᖅ ᐃᓚᖓᓂᓪᓘᓐᓃᑦ 

ᑲᑎᑎᑦᑎᓂᐅᑉ.  

ᐲᕐᓗᒋᑦ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ ᐊᑐᓂ ᓂᕈᐊᒐᒃᓴᐃᑦ ᐲᔭᕆᐊᖃᖅᑕᖏᑦ ᑕᒪᕐᒥᓗᒃᑖᖅ 

ᐱᔫᒥᓵᕆᓂᕐᒧᑦ ᐊᑐᓚᐅᖅᑐᑦ ᐃᓗᐊᓂᑦ  ᖁᓕᑦ (10) ᐅᑉᓗᐃᑦ ᓂᕈᐊᕐᓇᐅᑉ ᐅᑉᓗᐊᑕ 

ᑭᖑᓂᐊᒍᑦ. 

ᐃᓄᖕᒥᑦ ᓱᕋᐃᓇᓱᖕᓂᖅ, ᓱᓕᙱᑦᑐᑦ ᐅᖃᖅᓯᒪᔪᑦ, ᐱᐅᖏᑦᑐᓂᑦ ᐅᖃᖅᑐᑦ: ᓂᕈᐊᒐᒃᓴᐃᑦ 

ᖃᓄᑐᐃᓐᓇᖅ ᐅᖃᐅᓯᕐᒥᒃ ᐅᖃᐅᓯᖃᕆᐊᖃᙱᑦᑐᑦ ᓂᕈᐊᒐᒃᓴᓂᑦ ᐱᔾᔪᑎᖃᖅᑐᓂᒡᓘᓐᓃᑦ 

ᓂᕈᐊᒐᒃᓴᓂᑦ ᓴᒡᓗᓂᖃᖅᑐᓂᑦ, ᓱᕋᐃᓇᓱᒃᑐᓂᑦ, ᓱᓕᙱᑦᑐᓂᒃ, ᐊᒻᒪᓗ ᐱᐅᖏᓐᓂᕋᐃᔪᓂᑦ.  

ᐊᑐᖅᑐᖅᑕᐅᖅ ᑕᒪᕐᒥᓗᒃᑖᖅ ᖃᕆᑕᐅᔭᒃᑯᑦ ᐃᓄᖕᓄᑦ ᑐᕌᖓᔪᓄᑦ.  

ᓂᕈᐊᕈᖕᓇᖅᑐᑦ ᐊᑎᖏᑦ: ᓂᕈᐊᒐᒃᓴᖅ, ᑮᓇᐅᔭᓕᕆᔨ, ᐱᔫᒥᓵᕆᓂᕐᒧᑦ ᐊᐅᓚᑦᑎᔨ, 

ᐊᓯᓗᒃᑖᖏᓪᓗ ᐱᔫᒥᓵᕆᓂᕐᒧᑦ ᐱᓕᕆᔪᑦ ᐊᑐᕆᐊᖃᖅᑕᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ 

ᐱᔫᒥᓵᕆᓂᕐᒧᑦ ᐱᔾᔪᑕᐅᔪᓄᑦ. ᐱᒻᒪᕆᐅᔪᒥᒃ ᐱᕋᔭᖕᓂᐅᔪᖅ ᐊᑐᕐᓂᕐᓗᒃᑕᐅᒃᐸᑕ. 

ᐃᓱᓕᑎᓪᓗᒍ ᐱᔫᒥᓵᕆᓂᖅ, ᐅᑎᖅᑎᓪᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖓᓄᑦ, ᐅᕝᕙᓘᓐᓃᑦ ᓱᕋᒃᑎᕐᓗᒋᑦ. 

ᐱᔫᒥᓵᕆᓂᕐᒧᑦ ᑐᓂᕐᕈᑏᑦ 

ᐱᔫᒥᓵᕆᓂᕐᒧᑦ ᑐᓂᕐᕈᑏᑦ ᑮᓇᐅᔭᐅᔪᖕᓇᖅᑐᑦ, ᐱᖁᑎᐅᓗᑎᒃ, ᐊᒻᒪᓗ/ᐅᕝᕙᓘᓐᓃᑦ 

ᐱᔨᑦᑎᕋᐅᑎᐅᓗᑎᒃ. ᑮᓇᐅᔭᓕᕆᔨ ᐱᔭᒃᓴᐅᑎᖃᖅᑐᖅ ᐱᔫᒥᓵᕆᓂᕐᒧᑦ ᑮᓇᐅᔭᓗᒃᑖᓄᑦ, 

ᐃᓚᐅᑉᓗᑎᒃ ᑐᓂᕐᕈᑎᓗᒃᑖᑦ ᐊᒻᒪᓗ ᑮᓇᐅᔭᓂᒃ ᐊᑐᕐᓂᑯᓗᒃᑖᑦ. ᓂᕈᐊᒐᒃᓴᖅ ᐅᕝᕙᓘᓐᓃᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐱᖃᑦᑕᕐᓂᖅ ᐊᔪᖅᑐᖅ ᓱᓇᑐᐃᓐᓇᓂᒃ ᑐᓂᕐᕈᑕᐅᔪᓂᑦ. 

ᑭᑐᑦ ᑐᓂᕐᕈᑎᖃᕈᖕᓇᖅᐸᑦ: ᑮᓇᐅᔭᓕᕆᔨ ᐱᖃᑦᑕᕈᖕᓇᖅᑐᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᓂᒃ 
ᐅᑯᓇᙵᑐᐃᓐᓇᖅ: 

➢ ᐃᓄᐃᑦ ᓄᓇᖃᖅᑐᑦ ᓄᓇᕗᒻᒥ. 

➢ ᑲᒻᐸᓂᓂᑦ ᐱᓕᕆᐊᖃᖃᑦᑕᖅᑐᓂᑦ ᐅᕝᕙᓘᓐᓃᑦ ᐱᓕᕆᔪᓂᑦ ᓄᓇᕗᒻᒥᑦ. 

➢ ᐃᓄᐃᑦ ᑲᑎᒪᔪᓂᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᑦ ᐊᐅᓛᖅᑎᑦᑎᓂᖃᖅᑐᓂᑦ ᓄᓇᕗᒻᒥᑦ, 

ᐃᓚᐅᑎᑦᑕᕆᐊᖃᖅᑐᑦ ᑎᑎᕋᖅᓯᒪᓗᑎᒃ ᐊᑎᖏᓐᓂᑦ ᐊᒻᒪᓗ ᐊᖏᑎᒋᓂᖏᑦ ᐊᑐᓂ ᐃᓄᐃᑦ 

ᑐᓂᕐᕈᑎᒋᔭᖏᓐᓂᑦ. 

ᐊᖏᓛᒃᑯᑦ ᑐᓂᕐᕈᑕᐅᔪᖕᓇᖅᑐᑦ: ᐊᑐᓂ ᐃᓄᐃᑦ, ᓇᖕᒥᓂᖅ ᐱᓕᕆᐊᓖᑦ, ᐅᕝᕙᓘᓐᓃᑦ 

ᑲᑎᒪᓗᑎᒃ ᑐᓂᕐᕈᑎᖃᕈᖕᓇᖅᑐᑦ ᐊᖏᓛᒃᑯᑦ ᑎᑭᓪᓗᒍ $2500-ᓂᑦ. ᑐᓂᕐᕈᑎᖃᕈᖕᓇᖅᑐᑦ 

ᑮᓇᐅᔭᓂᒃ, ᐱᖁᑎᓂᒃ ᐊᒻᒪᓗ ᐱᔨᑦᑎᕋᐅᑎᓃᑦ. 

ᑭᓇᑐᐃᓐᓇᖅ ᑐᓂᕐᕈᑎᖃᖅᐸᑦ ᐃᖏᕐᕋᔭᒍᑎᒥᑦ ᐅᕝᕙᓘᓐᓃᑦ ᑐᔪᕐᒥᕕᖃᖅᑎᑦᑎᓂᕐᒧᑦ 

ᐱᔨᑦᑎᕋᐅᑎᓂᑦ, ᐊᖏᓛᒃᑯᑦ ᑐᓂᕐᕈᑕᐅᔪᖅ ᐅᖓᑖᓅᕈᖕᓇᖅᑐᖅ $2500-ᓂᑦ. 

ᖃᖓ/ᖃᓄᖅ ᑐᓂᕐᕈᑎᖃᕈᖕᓇᕐᓂᖅ: ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᓗᑎᒃ 

ᑐᓂᕐᕈᑎᖃᕈᖕᓇᖅᑐᑦ. ᐱᔫᒥᓵᕆᓂᖅ ᐱᖃᑦᑕᕈᖕᓇᖅᑐᖅ ᑐᓂᕐᕈᑕᐅᔪᓂᒃ, ᒪᓕᒡᓗᒋᑦ ᐃᓚᖏᑦ 

ᖃᓄᐃᖓᓂᐅᔪᑦ: 

➢ ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᑐᖅᑎᓪᓗᒋᑦ. 

➢ ᓂᕈᐊᒐᒃᓴᖅ ᓂᕈᐊᒐᒃᓴᙳᖅᑎᑕᐅᓯᒪᓕᖅᐸᑦ. 

➢ ᑐᓂᕐᕈᑕᐅᔪᑦ ᑐᓂᔭᐅᒃᐸᑕ ᑮᓇᐅᔭᓕᕆᔨᒧᑦ ᐅᕝᕙᓘᓐᓃᑦ ᐃᓄᖕᒧᑦ ᑮᓇᐅᔭᓕᕆᔨᐅᑉ 

ᐱᖃᑦᑕᕈᖕᓇᖅᑎᑕᖓᓄᑦ ᑎᑎᕋᖅᓯᒪᔪᒃᑯᑦ. ᓂᕈᐊᒐᒃᓴᖅ ᓇᖕᒥᓂᖅ ᐱᖃᑦᑕᕐᓂᖅ 

ᓱᓇᑐᐃᓐᓇᓂᒃ ᑐᓂᕐᕈᑎᓂᑦ ᐊᔪᖅᑐᖅ. 

ᑮᓇᐅᔭᐅᑉᓗᑎᒃ ᑐᓂᕐᕈᑕᐅᔪᑦ: ‘ᐊᑎᖃᖅᑐᑦ’ ᐅᕝᕙᓘᓐᓃᑦ ‘ᐊᑎᖃᙱᑦᑐᑦ’-ᖑᔪᖕᓇᖅᑐᑦ. 

ᑐᓂᕐᕈᑕᐅᔪᑦ ᐅᖓᑖᓅᖅᑐᑦ $100-ᓂᑦ ᐊᑎᖃᕆᐊᖃᖅᑐᑦ. ᑮᓇᐅ ᔭᓕᕆᔨᐅᑉ ᑎᑎᕋᕐᓗᓂᐅᒃ 

ᐊᑎᖓ ᐊᒻᒪᓗ ᑐᕌᕈᑎᖓ ᑐᓂᕐᕈᑎᖃᖅᑑᑉ. 

ᑮᓇᐅᔭᓕᕆᔨᐅᑉ ᑎᑎᕋᕐᓗᓂᐅᒃ ᓇᓪᓕᖅᖄᒧᑦ ᐊᖏᑎᒋᔭᖏᓐᓂᑦ ᐊᑐᓂ ‘ᐊᑎᖃᖅᑐᑦ’ 

ᑐᓂᕐᕈᑕᐅᔪᓂᑦ - ᐊᖏᓛᕐᒧᑦ ᑎᑭᓪᓗᒍ $2500-ᓄᑦ. ᑮᓇᐅᔭᓕᕆᔨ ᑭᓯᒥ ᑐᓂᐅᖅᖃᐃᔪᖕᓇᖅᑐᖅ 

ᑖᒃᓰᔭᐃᔭᐅᑎᓄᑦ ᓇᓪᓕᖅᖄᓂᑦ. 

ᐃᓄᒃ, ᓇᖕᒥᓂᖅ ᐱᓕᕆᐊᓕᒃ, ᐅᕝᕙᓘᓐᓃᑦ ᑲᑎᒪᔪᑦ ᐃᓄᐃᑦ ᑐᓂᓯᔪᖕᓇᖅᑐᑦ ᑎᑭᓪᓗᒍ $100-

ᓂᑦ ᑭᓇᐅᓂᖏᑦ ᖃᐅᔨᒪᔭᐅᖏᑦᑐᓂᑦ ᑐᓂᕐᕈᑕᐅᔪᒥᒃ. ᐱᔫᒥᓵᕆᓂᖅ ᐱᒃᐸᑦ ᑭᓇᒥᙶᕐᓂᖓᓂᑦ 

ᖃᐅᔨᒪᓐᓇᙱᖦᖢᓂ ᑐᓂᕐᕈᑎᒥᑦ $100 ᐅᖓᑖᓅᖅᑐᒥᑦ ᑮᓇᐅᔭᓕᕆᔨᐅᑉ 

ᐅᑎᖅᑎᑦᑕᕆᐊᖃᖅᑕᖓ ᖃᐅᔨᒪᒍᑎᒃ ᓇᑭᙶᕐᒪᖔᑦ. ᐅᑎᖅᑎᓐᓂᖅ ᐊᔪᖅᐸᒍ, ᑮᓇᐅᔭᓕᕆᔨᐅᑉ 

ᐊᐅᓪᓚᖅᑎᑦᑕᕆᐊᖃᖅᑕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ. 

 ᐊᖏᓛᒃᑯᑦ ᐊᖏᑎᒋᓂᖏᑦ ᑭᓇᐅᖕᒪᖔᑦ ᖃᐅᔨᒪᓐᓇᙱᑦᑐᓂᑦ ᑐᓂᕐᕈᑕᐅᔪᑦ ᑲᑎᖦᖢᒋᑦ 

$2500-ᖑᔪᑦ. 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ: ᑮᓇᐅᔭᓕᕆᔨ ᐋᖅᕿᒃᓯᓗᓂ ᐱᔫᒥᓵᕆᓂᕐᒧᑦ 

ᑐᖅᖁᖅᓯᓯᒪᕝᕕᖕᒥᑦ ᐊᒻᒪᓗ ᐃᓕᓗᒋᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑐᓂᕐᕈᑕᐅᔪᑦ 

ᑐᖅᖁᖅᓯᓯᒪᕝᕕᖕᒧᑦ. ᑮᓇᐅᔭᐃᑦ ᐱᒋᔭᐅᔪᑦ ᐱᔫᒥᓵᕆᓂᕐᒧᑦ, ᓂᕈᐊᒐᒃᓴᐅᑉ ᐅᕝᕙᓘᓐᓃᑦ 

ᑮᓇᐅᔭᓕᕆᔨᐅᑉ ᐱᒋᙱᑕᖏᑦ. ᑮᓇᐅᔭᓕᕆᔨ ᐱᖃᑦᑕᕐᓂᖅ ᐊᔪᖅᑐᖅ ᐱᔫᒥᓵᕆᓂᕐᒧᑦ 

ᑐᓂᕐᕈᑎᓂᑦ ᑭᓯᐊᓂ ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᒃ ᐅᒃᑯᐃᖅᓯᒪᓕᖅᐸᑦ. 

ᐱᖁᑏᑦ ᐊᒻᒪᓗ ᐱᔨᑦᑎᕋᐅᑏᑦ - ᑐᓂᕐᕈᑏᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᐃᑦ: ᑮᓇᐅᔭᓕᕆᔨᐅᑉ 

ᐊᑐᖃᑦᑕᖅᑕᖏᑦ ᓂᐅᕕᐊᒃᓴᐅᑉᓗᑎᒃ ᐊᑭᖏᑦ ᐱᖁᑕᐅᑉᓗᑎᒃ ᐊᒻᒪᓗ ᐱᔨᑦᑎᕋᐅᑎᐅᑉᓗᑎᒃ 

ᑐᓂᕐᕈᑕᐅᔪᑦ ᐆᒃᑐᕋᕐᓂᐊᕐᓗᒍ ᑐᓂᕐᕈᑕᐅᔪᖅ.  ᐊᔾᔨᖓ ᐊᖏᑎᒋᓂᐅᔪᖅ ᑎᑎᕋᐅᓯᕆᓗᒍ 

ᑮᓇᐅᔭᖅ ᐊᑐᕐᓂᑯᑐᑦ. 

ᐆᒃᑑᑎ: ᑎᖕᒥᓲᓕᕆᔩᑦ ᑐᓂᓯᑉᓗᑎᒃ ᐊᑕᐅᓯᕐᒥᑦ ᐊᒥᓲᓂᖅᓴᓂᓪᓘᓐᓃᑦ ᐊᑭᖃᙱᑦᑐᓂᒃ 

ᑎᖕᒥᓲᒃᑰᕈᑎᓂᑦ ᓂᕈᐊᒐᒃᓴᖅ ᐃᖏᕐᕋᔭᖕᓂᐊᕐᓗᓂ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ 

ᐱᔫᒥᓵᕆᓂᖃᖅᑎᓪᓗᒍ. ᑮᓇᐅᔭᓕᕆᔨᐅᑉ ᑎᑎᕋᕐᓗᒋᑦ ᐊᑎᖓ ᑎᖕᒥᓲᓕᕆᔩᑦ ᐊᒻᒪᓗ ᐊᑭᖏᑦ 

ᑎᖕᒥᓲᒃᑰᕈᑏᑦ ᑐᓂᕐᕈᑕᐅᔪᑎᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ. 

ᐆᒃᑑᑎᒋᓗᒍ: ᓄᓇᓕᖕᒥᑦ ᓇᖕᒥᓂᖅ ᐱᓕᕆᐊᓕᒃ ᑐᓂᓯᔪᖅ ᐊᓕᓚᔪᒧᐊᖅᑎᕆᓂᕐᒧᑦ 

ᐱᔨᑦᑎᕋᐅᑎᓂᑦ. ᑮᓇᐅᔭᓕᕆᔨᐅᑉ ᑎᑎᕋᖅᖢᓂᒋᑦ ᐊᑎᖓ ᓇᖕᒥᓂᖅ ᐱᓕᕆᐊᓕᐅᑉ ᐊᒻᒪᓗ 

ᐊᑭᖏᑦ ᐱᔨᑦᑎᕋᐅᑎᐅᑉ ᑐᓂᕐᕈᑕᐅᔪᑐᑦ ᐊᒻᒪᓗ ᑮᓇᐅᔭᐃᑦ ᐊᑐᕐᓂᑯᑐᑦ. 

ᐃᓄᐃᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᒐᔪᒃᑐᑦ ᓂᕈᐊᒐᒃᓴᐅᑉ ᐱᔫᒥᓵᕆᓂᖓᓄᑦ. 

ᑮᓇᐅᔭᓕᕆᔨᐅᑉ ᐊᑐᖃᑦᑕᙱᑕᖏᑦ ᐊᑭᓕᖅᑐᖅᑕᐅᖏᓪᓗᑎᒃ ᐱᓕᕆᔪᑦ ᑐᓂᕐᕈᑕᐅᔪᑐᑦ. 

ᑭᓯᐊᓂ ᐃᖕᒥᓄᑦ ᐱᓕᕆᐊᖃᖅᑐᖅ ᐃᓄᒃ ᐱᓕᕆᐊᖓᓂᑦ ᐱᓕᕆᑉᓗᓂ ᐱᔫᒥᓵᕆᓂᕐᒧᑦ 

ᐊᑭᓕᖅᑕᐅᔾᔪᑎᒋᖃᑦᑕᖅᑕᖓᓄᑦ.  ᑮᓇᐅᔭᓕᕆᔨ ᑐᓂᓯᖃᑦᑕᙱᑦᑐᖅ ᑖᒃᓰᔭᐃᔭᐅᑎᓄᑦ 

ᓇᓪᓕᖅᖄᓂᒃ ᓱᓇᑐᐃᓐᓇᓄᑦ ᐱᖁᑎᓄᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓄᑦ ᑐᓂᕐᕈᑕᐅᔪᓄᑦ. 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᑮᓇᐅᔭᓕᕆᔨᐅᑉ ᐊᑭᓕᖃᑦᑕᖅᑕᖏᑦ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᐱᔫᒥᓵᕆᓂᕐᒧᑦ ᑐᖅᖁᖅᓯᓯᒪᕝᕕᖕᒥᑦ . 

ᐊᖏᓛᒃᑯᑦ ᑲᑎᖦᖢᒋᑦ ᐱᔫᒥᓵᕆᓂᕐᒧᑦ ᑮᓇᐅᔭᐃᑦ ᐊᑐᕐᓂᑯᐃᑦ: ᐊᖏᓛᒃᑯᑦ ᐊᖏᑎᒋᓂᖏᑦ 

ᐱᔫᒥᓵᕆᓂᖅ ᑲᑎᑦᑎᔪᖕᓇᖅᑐᖅ ᐊᒻᒪᓗ ᑮᓇᐅᔭᓂᒃ ᐊᑐᕐᓗᓂ $30,000-ᓂᑦ. ᐃᓚᐅᔪᑦ 

ᓯᕗᓂᐊᒍᑦ-ᓂᕈᐊᖅᑎᑦᑎᓂᕐᒥᑦ ᐊᒻᒪᓗ ᓂᖁᐊᖅᑎᑦᑎᓂᕐᒥᑦ ᑮᓇᐅᔭᐃᑦ ᐊᑐᕐᓂᑯᐃᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓄᑦ ᓈᒻᒪᒋᔭᐅᑉᓗᓂ, ᑲᑎᓗᒃᑖᕐᓗᒋᑦ ᐱᔫᒥᓵᕆᓂᕐᒧᑦ 

ᑮᓇᐅᔭᐃᑦ ᐊᑐᕐᓂᑯᐃᑦ ᐅᖓᑖᓅᕈᖕᓇᖅᑐᑦ $30,000-ᓂᒃ ᐅᑯᓂᙵᑦ ᐊᑭᓖᓂᐊᕐᓗᓂ: 

➢ ᐃᖏᕐᕋᔭᖕᓂᖅ ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑦ. 

➢ ᑮᓇᐅᔭᓂᒃ ᐊᑐᕐᓂᑯᐃᑦ ᓄᑕᖅᖃᐃᑦ ᐸᐃᕆᔭᐅᓂᖏᓐᓄᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

ᓂᕈᐊᒐᒃᓴᐅᑉ ᓇᖕᒥᓂᕆᔭᖓ ᑮᓇᐅᔭᖅ: ᓂᕈᐊᒐᒃᓴᖅ ᑮᓇᐅᔭᓂᒃ ᐊᑐᕈᖕᓇᖅᑐᖅ ᑎᑭᓪᓗᒋᑦ 

$30,000-ᓄᑦ ᓇᖕᒥᓂᖅ ᑮᓇᐅᔭᖓᓂᑦ. 

ᓈᒻᒪᒃ ᑐᓂᕐᕈᑕᐅᓚᐅᖅᑐᑦ, ᑮᓇᐅᔭᓕᕆᔨᐅᑉ ᑮᓇᐅᔭᒥᒃ ᐅᑎᖅᑎᑦᑎᕝᕕᒋᔪᖕᓇᖅᑖ 

ᓂᕈᐊᒐᒃᓴᖅ ᑮᓇᐅᔭᓂᒃ ᐊᑐᓚᐅᖅᑕᖏᓐᓄᑦ, ᐃᓚᐅᔪᑦ ᓯᕗᓂᐊᒍᑦ-ᓂᕈᐊᖅᑎᑦᑎᓂᐅᑉ 

ᑮᓇᐅᔭᐃᑦ ᐊᑐᖅᑕᐅᓚᐅᖅᑐᑦ. 

ᓂᕈᐊᒐᒃᓴᖅ ᐱᓗᓂ ᑖᒃᓰᔭᐃᔭᕐᓂᕐᒧᑦ ᓇᓪᓕᖅᖄᒥᑦ ᐊᑭᓪᓚᑦᑖᕐᒧᑦ ᐊᑐᓚᐅᖅᑕᖓᓂᑦ, 

ᑎᑭᓪᓗᒍ $2500-ᓄᑦ ᐊᖏᓛᒃᑯᑦ. ᑕᒡᕙᓂ ᐃᓚᐅᖏᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ 

ᐅᑎᖅᑎᑕᐅᔪᑦ. 

ᐆᒃᑑᑏᑦ ᓈᒻᒪᒋᔭᐅᔪᓄᑦ ᑮᓇᐅᔭᐃᑦ ᐊᑐᕐᓂᑯᓄᑦ. 

➢ ᐃᒡᓗᕐᔪᐊᕐᒥᑦ ᐊᑐᖅᑐᐊᕐᓂᕐᒧᑦ, ᐆᒻᒪᖅᖁᑎᒧᑦ, ᐱᖁᑎᓄᑦ ᐱᔫᒥᓵᕆᓂᕐᒧᑦ ᑎᑎᕋᕐᕕᖕᒧᑦ 

ᐊᑐᖅᑐᓂᑦ. 

➢ ᐱᓕᕆᔩᑦ ᑮᓇᐅᔭᓕᐊᖏᑦ ᐊᑭᓕᖅᑕᐅᔪᑦ ᐊᐅᓛᖅᑎᓐᓂᐊᕐᓗᒍ ᑎᑎᕋᕐᕕᒃ, ᐅᕝᕙᓘᓐᓃᑦ 

ᐱᔫᒥᓵᕆᓂᕐᒧᑦ ᐊᐅᓚᑦᑎᔨᒥᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒥᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ. 

➢ ᐱᔫᒥᓵᕆᓂᕐᒧᑦ ᑐᓴᒐᒃᓴᐃᑦ. 

➢ ᐃᖏᕐᕋᔭᖕᓂᕐᒧᑦ ᐊᒻᒪᓗ ᑐᔪᕐᒥᕕᖕᓄᑦ - ᑭᒡᒐᖅᑐᖅᑕᐅᕝᕕᐅᑉ ᐃᓗᐊᓂᑐᐃᓐᓇᖅ. 

➢ ᓄᑕᖅᖃᐃᑦ ᐸᐃᕐᕆᔭᐅᓂᖏᓐᓄᑦ ᑮᓇᐅᔭᓂᒃ ᐊᑐᕐᓂᑯᐃᑦ ᐊᒃᑐᐊᓂᖃᖅᑐᑦ 

ᐱᔫᒥᓵᕆᓂᕐᒧᑦ. 

➢ ᑮᓇᐅᔭᐃᑦ ᐊᑐᕐᓂᑯᐃᑦ ᓂᕈᐊᒐᒃᓴᖅ ᑎᒥᒥᒍᑦ ᐊᔪᕈᑎᖃᕐᓂᖓᓄᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ. 

➢ ᓂᖀᑦ ᐊᒻᒪᓗ ᐃᒥᐊᓗᖃᙱᑦᑐᑦ ᓂᐅᖅᖃᒐᐃᑦ ᓂᕈᐊᒐᒃᓴᒧᑦ ᐅᕝᕙᓘᓐᓃᑦ 

ᑭᒡᒐᖅᑐᐃᔨᖏᓐᓄᑦ ᓂᕈᐊᕆᐊᖅᑐᕐᕕᖕᒥᑦ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᑐᓂᕐᕈᑕᐅᔪᑦ ᐅᕝᕙᓘᓐᓃᑦ ᐱᑖᒃᓴᐃᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ 

ᑲᑎᖦᖢᒋᑦ ᐊᑭᖏᑦ ᑐᓂᕐᕈᑕᐅᔪᑦ ᐊᒻᒪᓗ ᐱᑖᒃᓴᐃᑦ $500-ᖑᑉᓗᑎᒃ ᑐᖔᓂᓘᓐᓃᑦ. 

ᐆᒃᑑᑏᑦ ᐱᔭᐅᔭᕆᐊᖃᙱᑦᑐᑦ ᑮᓇᐅᔭᐃᑦ ᐊᑐᕐᓂᑯᐃᑦ: 

➢ ᐃᖏᕐᕋᔭᖕᓂᖅ ᓯᓚᑖᓄᑦ ᑭᒡᒐᖅᑐᖅᑕᐅᕝᕕᐅᑉ ᑭᓯᐊᓂ ᓂᕈᐊᒐᒃᓴᖅ 

ᑕᐃᒪᓐᓇᐃᑦᑕᕆᐊᖃᖅᐸᑦ ᓄᓇᓕᖕᒧᐊᕐᓂᐊᕐᓗᓂ ᐃᓗᐊᓃᑦᑐᒥᑦ ᑭᒡᒐᖅᑐᖅᑕᐅᕝᕕᐅᑉ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ ᐊᑭᖃᖅᑐᑦ 

ᑐᓂᐅᖅᖃᐅᑕᐅᔪᑦ ᓂᕈᐊᖅᑏᑦ ᑲᑎᒪᑎᑕᐅᔪᓂᑦ ᐃᑲᔪᖅᑐᖅᑕᐅᑉᓗᓂ ᓂᕈᐊᒐᒃᓴᖅ, 

ᑲᑎᖦᖢᒋᑦ ᐊᑭᖏᑦ ᐅᖓᑖᓅᖅᐸᑕ $500-ᓂᑦ. ᐆᒃᑑᑎᒋᓗᒍ, ᐊᔪᖅᑐᑎᑦ ᑐᓂᓯᓂᐊᕐᓗᑎᑦ 

ᓄᓇᒃᑰᕈᑎᒥᑦ ᐅᕝᕙᓘᓐᓃᑦ ᓯᑭᑑᒥᑦ. 

➢ ᑮᓇᐅᔭᐃᑦ, ᓂᖀᑦ, ᓂᐅᖅᖃᒐᐃᑦ, ᑐᓂᕐᕈᑕᐅᔪᑦ, ᐱᑖᒃᓴᐃᑦ, ᐊᓯᖏᓪᓘᓐᓃᑦ 

ᑐᓂᐅᖅᖃᐅᑕᐅᔪᑦ ᑎᓕᐅᕆᑉᓗᑎᑦ ᖃᓄᑐᐃᓐᓇᖅ ᓂᕈᐊᖁᔨᑉᓗᑎᑦ, ᐅᕝᕙᓘᓐᓃᑦ 

ᓂᕈᐊᖁᔨᙱᓪᓗᑎᑦ. ᐆᒃᑑᑎᒋᓗᒍ, ᑐᓂᓯᔪᖕᓇᖅᑐᑎᑦ ᐃᒥᒐᕐᒥᑦ ᑭᓯᐊᓂ ᐃᓗᐃᑦᑐᓂᒃ 

ᕿᔪᖁᑎᒥᐅᖏᑦᑐᖅ  ᐃᒥᒐᕐᓂᑦ , ᐊᒻᒪᓗ ᐊᔪᖅᑐᑦ ᐅᐊᓂᒥᑦ ᐅᕝᕙᓘᓐᓃᑦ ᐱᐊᒥᑦ. 

➢ $200 ᐊᑭᓕᖅᑕᖓ ᓂᕈᐊᒐᒃᓴᐅᑉ ᑕᑕᑎᐊᓂᒃᓯᒪᔪᒥᒃ ᑐᓂᓯᑉᓗᓂ ᓂᕈᐊᒐᒃᓴᙳᕈᑎᒥᑦ  

ᓂᕈᐊᕐᓇᐅᑉ ᐅᑉᓗᖓ 

ᓂᕈᐊᕐᓇᐅᑉ ᐅᑉᓗᖓᓂᑦ, ᓂᕈᐊᕆᐊᖅᑐᕐᕖᑦ ᐅᒃᑯᐃᖔᖃᑦᑕᖅᑐᑦ 9-ᒥᑦ ᐅᑉᓛᒃᑯᑦ 7-ᒧᑦ 

ᐅᓐᓄᒃᓴᒃᑯᑦ ᓄᓇᓕᐅᑉ ᖃᐅᔨᓴᐅᑎᖓ ᒪᓕᒃᖢᒍ. 

ᑭᓇᑐᐃᓐᓇᖅ ᐃᓚᐅᖏᖦᖢᑎᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔩᑦ ᐅᖃᓘᑎᓂᒃ 

ᐊᑐᕆᐊᖃᙱᑦᑐᑦ, ᐊᔾᔨᓕᐅᕈᑎᓂᑦ, ᓈᓚᐅᑎᓂᑦ ᐅᖃᓗᒍᑕᐅᓲᓂᑦ, ᐊᓯᖏᓐᓂᓪᓘᓐᓃᑦ 

ᐊᑐᖅᑕᐅᓲᓂᑦ ᓂᕈᐊᕆᐊᖅᑐᕐᕕᖕᒥᑦ.  ᐱᔫᒥᓵᕆᓂᕐᒧᑦ ᐊᑐᖅᑕᐅᔪᑦ ᐊᔪᖅᑎᑕᐅᔪᑦ 

ᓂᕈᐊᕆᐊᖅᑐᕐᕕᖕᒥᑦ. 

ᓂᕈᐊᒐᒃᓴᒧᑦ ᑭᒡᒐᖅᑐᖅᑏᑦ 

ᐊᑐᓂ ᓂᕈᐊᒐᒃᓴᐃᑦ ᐊᑕᐅᓯᕐᒥᑦ ᑭᒡᒐᖅᑐᖅᑎᖓᓂᑦ ᐱᖃᕈᖕᓇᖅᑐᑦᑦ ᐊᑐᓂ 

ᓂᕈᐊᕆᐊᖅᑐᕐᕕᖕᓂᑦ ᑭᓯᐊᓂ ᓂᕈᐊᒐᒃᓴᖅ ᑕᐃᑲᓃᑉᐸᑦ. 

ᐊᖏᕈᑎᖃᕐᓂᕐᒧᑦ ᑕᑕᑎᕆᐊᓕᒃ: ᐊᑐᓂ ᓂᕈᐊᒐᒃᓴᒧᑦ ᑭᒡᒐᖅᑐᖅᑎᒋᔭᐅᔪᑦ 

ᐊᑎᓕᐅᕆᐊᖃᖅᑐᑦ ᐊᖏᖅᓯᒪᓂᕐᒧᑦ ᑕᑕᑎᕆᐊᓕᖕᒥᑦ. 

ᓂᕈᐊᒐᒃᓴᐅᑉ ᑭᒡᒐᖅᑐᖅᑎᖓ ᓂᕈᐊᕆᐊᖅᑐᕐᕕᖕᒧᐊᖅᐸᑦ, ᑐᓂᓗᓂᐅᒃ ᑕᑕᑎᖅᓯᒪᔪᖅ 

ᓂᕈᐊᖅᑐᓕᕆᔨᐅᑉ ᑐᖏᓕᖓᓄᑦ. 

ᒪᓕᒐᐃᑦ ᓂᕈᐊᖅᑎᓪᓗᒋᑦ: ᓂᕈᐊᒐᒃᓴᖅ ᐅᕝᕙᓘᓐᓃᑦ ᑭᒡᒐᖅᑐᖅᑎᖓ ᑕᐅᑐᒍᖕᓇᖅᑐᑦ 

ᓱᓕᕆᔪᓂᑦ ᓂᕈᐊᖅᑎᓪᓗᒋᑦ. ᐊᒻᒪᓗ ᐃᒪᓐᓇᐃᓪᓗᑎᒃ: 

➢ ᐃᒃᐱᒍᓱᒡᕕᖃᐃᓐᓇᕐᓗᑎᒃ ᐊᒻᒪᓗ ᐃᖢᐃᓗᑕᐅᖏᓪᓗᑎᒃ ᓂᕈᐊᖅᑎᓄᑦ ᐊᒻᒪᓗ 

ᓂᕈᐊᖅᑐᓕᕆᓂᕐᒥᑦ ᐱᓕᕆᔨᓄᑦ. 

➢ ᑲᑎᑦᑎᔪᖕᓇᖅᑐᑦ ᑐᑭᓯᐅᒪᔾᔪᑎᓂᒃ ᓂᕈᐊᖅᑎᓂᑦ ᓂᕈᐊᖅᑎᓪᓗᒋᑦ. 

➢ ᓂᕈᐊᕆᐊᖅᑐᕐᕕᖕᒥᑦ ᐊᓂᔭᕆᐊᖃᖅᑐᑦ ᐅᖃᓗᒡᕕᐅᒍᑎᒃ/ᐅᖃᓗᖕᓂᐊᕐᓗᑎᒃ 

ᐅᕝᕙᓘᓐᓃᑦ ᐅᖃᓘᑎᐊᓛᒃᑯᑦ ᑎᑎᕋᕐᓂᐊᕐᓗᑎᒃ. 

➢ ᓂᕈᐊᕆᐊᖅᑐᕐᕕᖕᒧᐊᕈᖕᓇᖅᑐᑦ 15 ᒥᓂᑦᓂᑦ ᑐᖔᓂᑦ ᐅᒃᑯᐃᕐᕕᒃᓴᖏᓐᓂᑦ ᓂᕈᐊᕐᕖᑦ, 

ᑕᐅᑐᒡᓗᒋᑦ ᓂᕈᐊᖅᑐᓕᕆᓂᕐᒥᑦ ᐱᓕᕆᔩᑦ ᓈᓴᐃᑎᓪᓗᒋ ᐊᒻᒪᓗ ᐊᑎᓕᐅᕈᓯᖏᓐᓂᑦ 

ᑎᑎᕋᖅᐸᓪᓕᐊᑎᓪᓗᒋᑦ ᓂᕈᐊᕈᑎᓄᑦ, ᖃᐅᔨᓴᕐᓗᒋᑦ ᓂᕈᐊᕈᑏᑦ ᐊᓯᖏᓪᓗ ᐊᑐᖅᑕᐅᔪᑦ 

ᐊᓕᓚᔪᓂᑦ. 



 

21 | ᒪ ᒃ ᐱ ᖅ ᑐ ᒐ ᖅ  

 

➢ ᐊᐱᖅᓱᕈᖕᓇᖅᑐᑦ ᓂᕈᐊᖅᑎ ᑭᓇᐅᓂᖓᓄᑦ, ᓂᕈᐊᖅᑎᐅᑉ ᐊᑎᖓ ᓂᕈᐊᕈᖕᓇᖅᑐᑦ 

ᐊᑎᖏᓐᓃᒃᑲᓗᐊᖅᑎᓪᓗᒍ. 

ᓈᓴᐃᓂᖅ ᓂᕈᐊᕈᑎᓂᑦ: ᓂᕈᐊᒐᒃᓴᖅ ᐅᕝᕙᓘᓐᓃᑦ ᑭᒡᖓᖅᑐᐃᔪᖅ ᓂᕈᐊᒐᒃᓴᒥᑦ 

ᑕᐅᑐᒍᖕᓇᖅᑐᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᓴᐃᑎᓪᓗᒍ ᓂᕈᐊᕈᑎᓂᑦ. 

ᒪᓕᒋᐊᖃᖅᑕᖏᑦ ᐅᑯᐊ ᒪᓕᒐᐃᑦ: 

➢ ᑕᐅᑐᒡᓗᑎᒃ ᓈᓴᐃᑎᓪᓗᒋᑦ, ᓂᕈᐊᖅᑐᓕᕆᔨᐅᑉ ᑐᖏᓕᖓ ᑭᓯᒥ ᑲᒪᔭᕆᐊᖃᖅᑐᖅ 

ᓂᕈᐊᕈᑎᓂᑦ. 

➢ ᑕᐃᑲᓃᓪᓗᑎᒃ ᑭᓯᐊᓂ ᐃᓱᓕᑉᐸᑦ. ᐃᒪᓐᓇᐃᑦᑕᐃᓕᒋᑦ ᐅᖃᓘᑎᒥᑦ ᐊᑐᕐᓗᑎᑦ 

ᐅᖃᓗᒡᕕᐅᓗᑎᓪᓘᓐᓃᑦ ᐅᕝᕙᓘᓐᓃᑦ  ᐅᖃᓘᑎᐊᓛᒃᑯᑦ ᑎᑎᕋᖅᑕᐅᔪᓂᑦ ᑭᓯᐊᓂ 

ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᖃᓄᐃᖓᓂᐅᔪᑦ ᐊᐅᓪᓚᖅᑎᐊᓂᒃᐸᖏᑦ ᓄᓇᕗᒻᒥᑦ 

ᓂᕈᐊᖅᑐᓕᕆᔨᒃᑯᓐᓄᑦ. 

➢ ᐊᖏᖏᒃᑯᕕᑦ ᓂᕈᐊᖅᑐᓕᕆᔨᐅᑉ ᑐᖏᓕᖓ ᓈᒻᒪᒋᔭᖓᓂᑦ ᐅᕝᕙᓘᓐᓃᑦ 

ᕿᐱᓗᒃᑕᖓᓂᑦ ᓂᕈᐊᕈᑎᒥᑦ, ᐅᖃᐅᑎᓗᒍ ᓲᖅ ᓈᒻᒪᒃᓴᙱᓐᓇᕕᑦ. ᓂᕈᐊᖅᑐᓕᕆᔨᐅᑉ 

ᑐᖏᓕᖓᑕ ᑎᑎᕋᐅᓯᕆᑉᓗᓂᐅᒃ ᓈᒻᒪᒃᓴᙱᓐᓃᑦ ᓂᕈᐊᖅᑐᓂᑦ ᑎᑎᕋᕐᕕᖕᒧᑦ ᐊᒻᒪᓗ 

ᐃᓱᒪᓕᐅᖅᖢᓂ ᓈᒻᒪᒋᓂᐊᕐᓗᒍ ᐅᕝᕙᓘᓐᓃᑦ ᕿᐱᓗᖕᓂᐊᕐᓗᒍ ᓂᕈᐊᕈᑎ. 

ᓂᕈᐊᖅᑐᓕᕆᔨᐅᑉ ᑐᖏᓕᖓᑕ ᐃᓱᒪᓕᐊᖓ ᑭᖑᓪᓕᖅᐹᒃᑰᖅᑐᖅ. 

ᓂᕈᐊᖅᑎᑦᑎᓂᕐᒥᑦ ᐅᓂᑉᑳᖅ 

ᓂᕈᐊᖅᑐᓕᕆᔨᐅᑉ ᐱᑉᓗᓂᐅᒃ ᑎᑎᖅᖃᖅ ᐅᓂᑉᑳᖅᑐᖅ ᓂᕈᐊᕆᐊᖅᑐᕐᕕᖕᒥᑦ ᐊᑐᓂ 

ᓂᕈᐊᕆᐊᖅᑐᕐᕕᖕᓂᑦ. ᓂᕈᐊᖅᑐᓕᕆᔨᐅᑉ ᑲᑎᖦᖢᓂᒋᑦ ᑕᒪᕐᒥᒃ ᓂᕈᐊᕈᑕᐅᖅᖃᐅᔪᑦ 

ᓂᕈᐊᕆᐊᖅᑐᕐᕕᓗᒃᑖᓂᑦ ᑭᒡᒐᖅᑐᖅᑕᐅᕝᕕᖕᒥᑦ ᐊᒻᒪᓗ ᓂᕈᐊᖅᑎᑦᑎᓂᕐᒥᑦ ᐅᓂᑉᑳᓕᐅᖅᖢᓂ 

ᓇᓗᓇᐃᖅᖢᒋᑦ ᑲᑎᖦᖢᒋᑦ ᖃᑉᓯᐅᓂᖏᑦ ᓂᕈᐊᖅᑐᑦ ᐊᑐᓂ ᓂᕈᐊᒐᒃᓴᓄᑦ. 

ᒪᕐᕉᒃ ᓂᕈᐊᒐᒃᓵᒃ ᐱᒃᐸᑕ ᐊᔾᔨᒌᓂᑦ ᖃᑉᓯᐅᓂᖏᓐᓂᑦ ᓂᕈᐊᖅᑕᐅᑉᓗᑎᒃ 

ᒪᕐᕉᒃ ᓂᕈᐊᒐᒃᓵᒃ ᐊᔾᔨᒌᓂᑦ ᖃᑉᓯᓂᑦ ᓂᕈᐊᖅᑕᐅᔪᖕᓇᖅᑐᑦ, ᐅᕝᕙᓘᓐᓃᑦ ᖃᓂᒌᒃᑐᓂᑦ 

ᖃᑉᓯᐅᓂᖏᓐᓂᑦ. ᐊᔾᔨᒌᙱᓐᓂᖅ ᑐᖔᓃᑉᐸᑦ 2%-ᒥᑦ ᑲᑎᓗᒃᑖᖅᖢᒋᑦ ᓂᕈᐊᕈᑕᐅᔪᓂᑦ, 

ᓂᕈᐊᖅᑐᓕᕆᔨ ᓈᓴᐃᒃᑲᓐᓂᕐᓂᐊᕐᓗᓂ ᐋᖅᕿᒃᓯᖃᑦᑕᖅᑐᖅ. ᐊᔾᔨᒌᙱᓐᓂᖏᑦ 2% 

ᑐᖔᓃᖏᓐᓇᖅᐸᑦ ᓈᓴᐃᒃᑲᓐᓂᓚᐅᖅᖢᓂ, ᓂᕈᐊᖅᑐᓕᕆᔨ ᑐᒃᓯᕋᐅᓯᐅᕆᐊᖃᖅᑐᖅ 

ᓄᓇᕗᒻᒥᑦ ᐃᖅᖃᖅᑐᐃᕝᕕᖕᒧᑦ ᐃᖅᖃᖅᑐᐃᒃᑎᒍᑦ ᓈᓴᖅᑕᐅᒃᑲᓐᓂᕐᓂᐊᕐᓗᑎᒃ. 

ᐅᑯᐊ ᒪᕐᕉᒃ ᐆᒃᑑᑕᐅᔪᑦ: 

ᐆᒃᑑᑎᒋᓗᒍ 1 

1000 ᐃᓄᐃᑦ 

ᓂᕈᐊᖅᑐᑦ 

2%-ᒋᔭᖓ 

1000-ᒥᑦ 20 

ᓂᕈᐊᖅᑐᑦ 

ᓵᓚᒃᓴᖅᑐᖅ ᓂᕈᐊᒐᒃᓴᖅ 20-ᓗᐊᓂᒃ 

ᐊᒥᓲᓂᖅᓴᐅᔪᓂᒃ ᓂᕈᐊᖅᑕᐅᓯᒪᔭᕆᐊᖃᖅᑐᖅ 

ᑐᒡᓕᕆᔭᐅᔪᒥᑦ ᓂᕈᐊᒐᒃᓴᖅ ᓂᕈᐊᖅᑕᐅᔪᒥᑦ. 

ᑕᐃᒪᓐᓇᐃᖏᑉᐸᑦ, ᓈᓴᖅᑕᐅᒃᑲᓐᓂᖅᖢᑎᒃ. 

ᐆᒃᑑᑎᒋᓗᒍ 2 

500 ᐃᓄᐃᑦ 

ᓂᕈᐊᖅᑐᑦ 

2%-ᖏᑦ 

500-ᖑᔪᓂᑦ 

ᖁᓕᐅᔪᑦ 

(10) 

ᓂᕈᐊᖅᑐᓂᑦ. 

ᓵᓚᒃᓴᖅᑐᖅ ᓂᕈᐊᒐᒃᓴᖅ ᖁᓕᓂᑦ (10) ᒥᑭᓛᒃᑯᑦ 

ᓂᕈᐊᖅᑕᐅᔭᕆᐊᓕᒃ ᓂᕈᐊᒐᒃᓴᕐᒥᑦ ᓂᕈᐊᖅᑕᐅᔪᒥᑦ 

ᑐᒡᓕᕆᔭᐅᑉᓗᓂ. ᑕᐃᒪᓐᓇᐃᖏᑉᐸᑦ, 

ᓈᓴᖅᑕᐅᒃᑲᓐᓂᖅᖢᑎᒃ. 

ᓯᖁᒥᑦᑎᓂᖅ ᒪᓕᒐᕐᓂᑦ 

ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᔾᔨᒋᔭᖓ ᐊᓯᖏᑦ ᒪᓕᒐᖅᑎᑐᑦ. ᐃᓄᐃᑦ 

ᓯᖁᒥᑦᑎᒃᐸᑕ ᒪᓕᒐᕐᒥᑦ, ᐊᑭᓕᒐᒃᓴᖅᑖᖅᑎᑕᐅᔪᖕᓇᖅᑐᑦ ᐱᕋᔭᖕᓂᕐᒧᑦ ᐊᒻᒪᓗ 

ᐊᑭᓖᑎᑕᐅᓗᑎᒃ. 

ᐊᒥᓲᔪᑦ ᓯᖁᒥᑦᑎᓂᐅᔪᖕᓇᖅᑐᑦ ᒪᓕᒐᕐᒥᑦ, ᓲᕐᓗ ᑎᓕᐅᕆᓗᓂ ᓱᓇᑐᐃᓐᓇᒥᒃ 

ᑐᓂᓂᐊᕐᓂᕋᕐᓗᒍ ᓂᕈᐊᖅᑎᒥᑦ, ᐱᔫᒥᓵᕆᓗᑎᒃ ᓂᕈᐊᕆᐊᖅᑐᕐᕕᖕᒥᑦ, ᐊᑐᕐᓂᕐᓗᒃᑕᐅᒃᐸᑕ 

ᐱᔫᒥᓵᕆᓂᕐᒧᑦ ᑮᓇᐅᔭᐃᑦ, ᑕᒪᒃᑯᐊᕋᓗᐃᑦ.  

ᐅᖃᓕᒫᕐᓗᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒡᓗᒋᑦ ᒪᓕᒐᐅᔪᑦ. 

ᖃᓄᐃᓕᑎᑦᑎᓃᑦ 

ᓯᖁᒥᑦᑎᒍᕕᑦ ᒪᓕᒐᕐᒥᑦ ᐊᒻᒪᓗ ᐊᑭᓕᒐᒃᓴᖅᑖᖅᑎᑕᐅᓗᑎᑦ ᐊᒻᒪᓗ ᐱᕋᔭᖕᓂᕐᒧᑦ 

ᖃᐅᔨᔭᐅᓗᑎᑦ, ᐃᒪᓐᓇᐃᑕᐅᓂᐊᖅᑐᑎᑦ: 

➢ ᐊᑭᓖᑎᑕᐅᓗᑎᑦ ᐊᖏᓛᒃᑯᑦ $5000-ᓂᑦ; ᐅᕝᕙᓘᓐᓃᑦ 

➢ ᑎᒍᔭᐅᓗᑎᑦ ᐊᑕᐅᓯᖅ ᐅᑭᐅᕐᒧᑦ ᑎᑭᓪᓗᒍ; ᐅᕝᕙᓘᓐᓃᑦ 

➢ ᐊᑭᓖᑎᑕᐅᓗᑎᑦ ᐊᒻᒪᓗ ᑎᒍᔭᐅᓗᑎᑦ. 

ᑕᓪᓕᒪᓄᑦ ᐅᑭᐅᓄᑦ ᐃᒪᓐᓇᐃᓐᓂᖅ ᐊᔪᖅᑐᑎᑦ: 

➢ ᓂᕈᐊᖅᑕᐅᓂᖅ ᒪᓕᒐᓕᐅᕐᕕᖕᒧᑦ. 

➢ ᒪᓕᒐᓕᐅᖅᑎᓂᑦ ᐃᒃᓯᕙᖃᑕᐅᓂᖅ ᒪᓕᒐᓕᐅᕐᕕᖕᒥᑦ. 

➢ ᐱᓕᕆᐊᖃᕐᓗᑎᑦ ᑎᒃᑯᐊᖅᑕᐅᑉᓗᑎᑦ ᑲᒥᓯᓇᒧᑦ, ᒥᓂᔅᑕᒧᑦ ᐅᕝᕙᓘᓐᓃᑦ ᐱᓕᕆᔨᐅᔪᒧᑦ 

ᓄᓇᕗᒻᒥᑦ ᒐᕙᒪᒃᑯᓐᓂᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒧᑦ. 

ᐃᖅᖃᖅᑐᐃᔨᒧᑦ ᐃᒪᓐᓇᐃᖁᔭᐅᔪᖕᓇᕐᒥᔪᑎᑦ: 

➢ ᓴᖅᕿᑎᓪᓗᒋᑦ ᐱᓯᒪᔪᑦ ᐱᕋᔭᖕᓂᕆᔭᖕᓄᑦ. 

➢ ᐊᑭᓖᑎᓪᓗᑎᑦ ᐃᓄᖕᓄᑦ ᐋᓐᓂᖅᑕᖕᓄᑦ ᐱᔪᓂᒃ ᐱᕋᔭᖕᓂᕆᔭᖕᓂᑦ. 

➢ ᓄᓇᓕᖕᒥᑦ ᐱᔨᑦᑎᕋᖅᑎᑕᐅᓗᑎᑦ. 

ᑭᓇ ᐅᓐᓂᕐᓘᑎᖃᕈᖕᓇᖅᐸ 

ᑭᓇᑐᐃᓐᓇᖅ ᐃᓄᒃ ᐅᒃᐱᕈᓱᒃᑯᓂ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒦᑦᑐᓂᑦ  

ᓯᖁᒥᑦᑎᒃᐸᑦ  ᑐᓂᓯᔭᕆᐊᖃᖅᑐᖅ ᐅᓐᓂᕐᓘᑎᒥᓂᒃ ᑎᑎᕋᖅᓯᒪᓗᒍ ᐳᑭᖅᑕᓕᖕᓄᑦ 90 

ᐅᑉᓗᐃᑦ ᐃᓗᐊᓂᑦ. ᐅᓐᓂᕐᓗᖃᑦᑕᙱᑦᑐᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓄᑦ. 

ᑭᑐᑦ ᖃᐅᔨᓴᐃᖃᑦᑕᖅᐸᑦ 

ᐳᑭᖅᑕᓖᑦ ᖃᐅᔨᓴᐃᖃᑦᑕᖅᑐᑦ ᑕᒪᕐᒥᓗᒃᑖᖅ ᐅᓐᓂᕐᓘᑕᐅᔪᓂᑦ. ᐃᓱᒪᒍᑎᒃ 

ᐊᒃᑐᖅᓯᓂᖃᕐᓂᐊᕐᒪᑦ ᖃᐅᔨᓴᐃᓂᖓᓐᓂᑦ ᐃᓕᖕᓂᑦ ᖃᐅᔨᑎᑦᑎᓂᐊᖅᑐᑦ.  

ᐳᑭᖅᑕᓖᑦ ᐱᓕᕆᖃᑎᖃᖃᑦᑕᖅᑐᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᖄᖓᓂᑦ ᐊᒻᒪᓗ 

ᓱᓕᑦᑎᐊᕐᓂᕐᒧᑦ ᑲᒥᓯᓇᒥᑦ ᐱᓕᕆᐊᕆᓂᐊᕐᓗᒋ ᐅᓐᓂᕐᓘᑕᐅᔪᑦ. ᓱᓕᑦᑎᐊᕐᓂᕐᒧᑦ ᑲᒥᓯᓇ 

ᐱᓕᕆᔨᐅᔪᖅ ᒪᓕᒐᓕᐅᕐᕕᖕᒧᑦ ᑲᒪᔭᖃᖅᖢᓂ ᓱᓕᑦᑎᐊᕐᓂᕐᒧᑦ ᐱᖁᔭᕐᒥᑦ. 

ᒪᓕᖕᓂᕐᒧᑦ ᐊᖏᖃᑎᒌᒍᑎ 

ᒪᓕᖕᓂᕐᒧᑦ ᐊᖏᖃᑎᒌᒍᑎ ᑳᓐᑐᕌᒃᒋᔭᐅᔪᖅ ᓱᓕᑦᑎᐊᕐᓂᕐᒧᑦ ᑲᒥᓯᓇᒧᑦ ᐊᒻᒪᓗ 

ᐱᓂᕋᖅᑕᐅᓯᒪᔪᒧᑦ ᐋᓐᓂᖅᓯᔪᒧᑦ. ᐊᑐᖅᑕᐅᔪᖕᓇᖅᑐᖅ ᐱᓂᕋᖅᑕᐅᔪᖅ ᐋᓐᓂᖅᓯᓂᕐᒧᑦ 

ᐊᑭᓕᒐᒃᓴᖅᑖᖅᑎᑕᐅᖅᖄᖅᑎᓐᓇᒍ ᐱᕋᔭᖕᓂᕐᒧᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᐃᓱᒪᓕᐅᕐᓂᐊᖅᑐᖅ ᒪᓕᑦᑎᐊᕐᓂᕐᒧᑦ 

ᐊᖏᖃᑎᒌᒍᑎᓕᐅᕐᓂᐊᕐᒪᖔᑦ. ᐃᓱᒪᒋᔭᐅᖃᑦᑕᖅᑐᑦ ᐅᑯᐊ ᐃᓱᒪᓕᐅᖅᖄᖅᑎᓐᓇᒋᑦ 

ᐊᖏᖃᑎᒌᒍᑎᓕᕆᔭᕆᐊᖃᕐᒪᖔᑕ: 

➢ ᖃᓄᐃᑦᑑᓂᖓ ᐱᕋᔭᖕᓂᐅᑉ ᐊᒻᒪᓗ ᖃᓄᑎᒋᐅᓂᖓ ᐱᑦᑕᐅᖏᓐᓂᖓ. 

➢ ᐊᑭᓖᑎᑦᑎᓂᐅᓂᐊᖅᑐᒥᑦ ᐱᕋᔭᖕᓂᕐᒧᑦ. 

➢ ᑭᑐᑐᐃᓐᓇᐃᑦ ᐃᓱᒪᒋᔭᐅᑉᓗᑎᒃ. 

➢ ᐃᓱᒪᒋᔭᐅᑉᓗᓂ ᐃᖅᖃᖅᑐᐃᔨᒃᑯᑦ. 

➢ ᐊᓯᖏᑦ ᐱᔾᔪᑕᐅᔪᑦ ᐊᑑᑎᖃᕋᓱᒋᔭᖏᑦ. 

ᐋᔩᖃᑎᒌᖕᓂᐊᖅᐸᑕ ᒪᓕᖕᓂᕐᒧᑦ ᐊᖏᖃᑎᒌᒍᑎᒧᑦ, ᓱᓕᑦᑎᐊᕐᓂᕐᒧᑦ ᑲᒥᓯᓇ, ᐊᒻᒪᓗ 

ᐱᓂᕋᖅᑕᐅᔪᖅ ᑕᒪᕐᒥᒃ ᐊᑎᓕᐅᕐᓂᐊᖅᑕᖓᑦ ᐊᖏᖃᑎᒌᒍᑎ.  ᑲᒥᓯᓇᐅᑉ 

ᓴᖅᕿᑕᐅᑎᖃᑦᑕᖅᑕᖏᑦ ᓇᐃᓈᖅᓯᒪᔪᑦ ᐊᑐᓂ ᐊᑎᓕᐅᖅᓯᒪᔪᑦ ᐊᖏᖃᑎᒌᒍᑏᑦ.  

ᑭᑐᑐᐃᓐᓇᓄᑦ ᑕᑯᔭᐅᔪᖕᓇᕐᓗᓂ ᑎᑎᖅᖃᐅᑎᐅᔪᖅ. 

ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ ᐃᓚᐅᔪᖕᓇᖅᑐᑦ ᐅᑯᐊ ᐋᒃᑑᑏᑦ: 

➢ ᑮᓇᐅᔭᒥᒃ ᐊᑭᓖᓗᓂ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐃᓄᖕᓄᑦ. 

➢ ᒪᒥᐊᓪᓗᑎᒃ ᑭᑐᓗᒃᑖᓄᑦ ᐊᒻᒪᓗ ᐃᓄᖕᓄᑦ ᐃᓚᐅᔪᓄᑦ. 

➢ ᐊᑐᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᐅᒋᔭᐅᔪᑦ ᐊᒻᒪᓗ ᒪᓕᒐᖏᑦ (ᐱᖅᖁᓯᒃᑯᑦ 

ᐃᓄᐃᑦ ᖃᐅᔨᒪᓂᖏᑦ). 

➢ ᓄᓇᓕᖕᒥᑦ ᐱᔨᑦᑎᕋᖅᑎᑕᐅᓗᑎᑦ. 

ᒪᓕᙱᒃᑯᖕᓂ ᐊᖏᖃᑎᒌᒍᑎ: 

➢ ᐊᑭᓕᒐᒃᓴᖅᑖᖅᑎᑕᐅᔪᖕᓇᖅᑐᑎᑦ ᐊᒻᒪᓗ ᐃᖅᖃᖅᑐᐃᕝᕕᖕᒧᐊᖅᑕᐅᓗᑎᑦ. 

➢ ᓂᕈᐊᒐᒃᓴᐅᓂᖅ ᐊᔪᕐᓗᑎᑦ ᑕᓪᓕᒪᓄᑦ (5) ᐅᑭᐅᓄᑦ. 

➢ ᒪᓕᙱᓐᓂᕐᒧᑦ ᐸᓯᔭᐅᔪᖕᓇᖅᑐᑎᑦ ᐊᒻᒪᓗ ᐊᑭᓖᑎᑕᐅᔪᖕᓇᖅᑐᑎᑦ. 

ᒪᓕᒃᑯᖕᓂ ᐊᖏᖃᑎᒌᒍᑎ, ᐊᑭᓕᒐᒃᓴᖅᑖᖅᑎᑕᐅᓂᐊᖏᑦᑐᑎᑦ, ᐊᒻᒪᓗ 

ᑎᑎᖅᖃᐅᑎᖃᓕᖅᑎᑕᐅᖏᓪᓗᑎᑦ. 

ᓱᓕᑦᑎᐊᕐᓂᕐᒧᑦ ᑲᒥᓯᓇ ᑭᑐᓗᒃᑖᓄᑦ ᐅᓂᑉᑳᓕᐅᕐᓗᓂ ᐃᓄᒃ ᒪᓕᓚᐅᕐᒪᖔᑦ 

ᒪᓕᓚᐅᖏᒻᒪᖔᓪᓘᓐᓃᑦ ᒪᓕᖕᓂᕐᒧᑦ ᐊᖏᖃᑎᒌᒍᑎᒥᑦ.  

ᐱᔫᒥᓵᕆᓂᕐᒧᑦ ᐊᐅᓚᑦᑎᔩᑦ ᓇᓗᓇᐃᔭᐃᕝᕕᖓᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐱᒋᐊᖅᖄᖅᑎᓐᓇᒋᑦ 

➢ ᐃᓱᒪᓕᐅᕐᓗᑎᑦ ᐱᕕᖃᕐᒪᖔᖅᐱᑦ ᐊᒻᒪᓗ ᐊᔪᙱᓐᓂᖃᕐᒪᖔᖅᐱᑦ ᐊᐅᓚᑦᑎᓂᐊᕐᓗᑎᑦ 

ᐱᔫᒥᓵᕆᓂᕐᒥᑦ. 

➢ ᖃᐅᔨᒋᐊᕐᕕᒋᓗᒋᑦ ᐱᓕᕆᕝᕕᑎᑦ ᐊᑐᐊᒐᖃᕐᒪᖔᑕ, ᓲᕐᓗ ᐱᓕᕆᐊᕐᓂᑦ ᓄᖅᖃᖓᔭᕆᐊᖃᕈᕕᑦ 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᓂᑦ.  

➢ ᐸᕐᓇᒃᐸᒌᖅᓯᒪᓗᑎᑦ ᐱᔫᒥᓵᕆᓂᖕᓄᑦ ᐊᒻᒪᓗ ᐅᖃᖃᑎᒋᓗᒋᑦ ᓂᕈᐊᒐᒃᓴᖅ ᐊᒻᒪᓗ ᑮᓇᐅᔭᓕᕆᔨ 

ᐱᔫᒥᓵᕆᓂᕐᒧᑦ ᑮᓇᐅᔭᖅᑑᑎᐅᑉ ᒥᒃᓵᓄᑦ. 

➢ ᐅᖃᓕᒫᕐᓗᒍ ᐊᒻᒪᓗ ᑐᑭᓯᐊᓗᒍ ᓄᓇᕗᒻᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ: 

➢ ᕿᒥᕐᕈᓗᒍ ᓂᕈᐊᒐᒃᓴᙳᕈᒪᔾᔪᑎᒧᑦ ᑕᑕᑎᕆᐊᓕᒃ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᕐᕕᖓᓂᑦ: www.elections.nu.ca 

ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ - ᑎᑭᓪᓗᒍ ᓂᕈᐊᕐᓇᐅᑉ ᐅᑉᓗᖓᓄᑦ 

➢ ᐱᔫᒥᓵᕆᓂᕐᒧᑦ ᐊᐅᓚᑦᑎᔨ ᐅᕝᕙᓘᓐᓃᑦ ᑮᓇᐅᔭᓕᕆᔨᐅᑉ ᐊᑎᖓ ᐊᒻᒪᓗ ᓂᕈᐊᒐᒃᓴᐅᑉ ᐊᑎᖓ 

ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᑐᓴᒐᒃᓴᓂᑦ ᑎᑎᕋᖅᓯᒪᓗᑎᒃ,  ᒪᓕᒡᓗᒍ  ᓄᓇᕗᒻᒥᑦ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖅ.  

➢ ᖃᐅᔨᒋᐊᕐᕕᒋᓗᒋᑦ ᓄᓇᓕᖕᒥᑦ ᒐᕙᒪᐅᔪᑦ ᐊᓯᖏᓪᓗ ᓄᓇᓕᖕᒥᑦ ᐱᔪᖕᓇᖅᑎᑦᑎᓂᖃᖅᑐᑦ 

ᐱᓂᐊᕐᓗᑎᑦ ᓈᒻᒪᒃᑐᓂᒃ ᐃᓕᓯᕝᕕᐅᔪᖕᓇᖅᑐᓄᑦ ᐱᔫᒥᓵᕆᓂᕐᒧᑦ ᓇᓗᓇᐃᒃᑯᑕᓂᑦ ᐊᒻᒪᓗ 

ᓴᓂᕋᕐᒧᐊᖅᑐᒃᓴᓂᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑐᓂᒃ ᓇᒧᑐᐃᓐᓇᖅ ᑎᑎᕋᕐᕕᖃᖅᑐᑦ ᐃᒡᓗᕐᔪᐊᓄᐊᖅᑕᐃᓕᓗᒋᑦ ᓄᓇᕗᒻᒥ 

ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᓂᑦ, ᐊᑐᖅᑐᐊᖅᑕᐅᔪᓂᑦ, ᐅᕝᕙᓘᓐᓃᑦ ᐃᑯᒻᒪᖅᖁᑏᑦ 

ᓴᕕᒐᐅᔭᖏᓐᓄᑦ ᓇᐸᔪᓄᑦ. 

➢ ᓂᕈᐊᕈᖕᓇᖅᑐᑦ ᐊᑎᖏᑦ ᒪᓂᒪᔪᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ ᑐᒃᓯᕋᖅᑕᐅᒃᐸᑕ. 

ᕿᒥᕐᕈᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᐱᒍᒃᑎᒃ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ.  

➢ ᖃᐅᔨᑎᓪᓗᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᑦ ᐊᓯᐊᙳᖅᓯᖁᔨᒍᕕᑦ ᓂᕈᐊᕈᖕᓇᖅᑐᑦ 

ᐊᑎᖏᓐᓃᑦᑐᓂᑦ. 

➢ ᐃᑲᔪᖅᑐᕐᓗᒋᑦ ᐊᔪᙱᑦᑐᑦ ᓂᕈᐊᖅᑏᑦ ᖃᐅᔨᑎᑦᑎᖁᓗᒋᑦ ᓄᓇᕗᒻᒥᑦ ᓂᕈᐊᖅᑐᓕᕆᔨᒃᑯᓐᓂᑦ 

ᐊᑎᖏᑦ ᓂᕈᐊᕈᖕᓇᖅᑐᑦ ᐊᑎᖏᓐᓃᖏᑉᐸᑕ ᐅᕝᕙᓘᓐᓃᑦ ᑐᑭᓯᐅᒪᔾᔪᑎᓂᑦ ᑕᒻᒪᖅᓯᒪᔪᖃᖅᐸᑦ. 

➢ ᑐᒃᓯᕋᕐᓗᑎᑦ ᐊᒻᒪᓗ ᕿᒥᕐᕈᓗᒋᑦ ᑎᑎᕋᖅᓯᒪᔪᑦ ᐃᓄᐃᑦ ᓂᕈᐊᕌᓂᓚᐅᖅᑐᓂᑦ 

ᓂᕈᐊᖅᐸᒌᕐᓇᐅᑎᓪᓗᒍ. 

http://www.elections.nu.ca/

➢ ᑕᒪᕐᒥᓗᒃᑖᖅ ᐱᔫᒥᓵᕆᓂᕐᒧᑦ ᐱᓕᕆᔪᑦ ᐃᒃᐱᒍᓱᒡᕕᖃᖁᓗᒋᑦ ᐊᑐᖅᑕᐅᑦᑎᐊᕆᐊᖃᕐᓂᖏᓐᓄᑦ 

ᓂᕈᐊᕈᖕᓇᖅᑐᑦ ᐊᑎᖏᑦ. ᐊᑐᕆᐊᖃᖅᑕᖏᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑎᑦᑎᓂᕐᒧᑦ 

ᐱᔫᒥᓵᕆᓂᕐᒧᑐᐃᓐᓇᖅ. 

➢ ᐃᑲᔪᖅᑐᕐᓗᒋᑦ ᐊᒻᒪᓗ ᑐᓂᐅᑎᒋᓗᒋᑦ ᑐᑭᓯᐅᒪᔾᔪᑏᑦ ᐊᔾᔨᒌᙱᑦᑐᑦ ᐊᑐᖅᑕᐅᔪᖕᓇᖅᑐᑦ 

ᓂᕈᐊᕐᓂᐊᕐᓗᑎᒃ ᐱᔫᒥᓵᕆᑎᓪᓗᒋᑦ. 

➢ ᓂᕈᐊᒐᒃᓴᒧᑦ ᑭᒡᒐᖅᑐᐃᔪᑦ ᐊᔪᙱᑎᑕᐅᔪᑦ ᐊᑐᓂ ᓂᕈᐊᕆᐊᖅᑐᕐᕕᖕᒦᓐᓂᐊᕐᓗᑎᒃ. 

ᑭᐳᖃᑦᑕᐅᑎᔪᖕᓇᖅᑐᑦ, ᐊᑕᐅᓯᐅᖃᑦᑕᕐᓗᑎᒃ. 

➢ ᖃᐅᔨᒪᓗᒋᑦ ᓂᕈᐊᕆᐊᖅᑐᕐᕕᐅᔪᑦ ᑭᒡᒐᖅᑐᖅᑕᐅᕝᕕᖕᓂᑦ. 

➢ ᖃᐅᔨᒪᓗᒍ ᓄᓇᓕᖕᒥᑦ ᖃᐅᔨᓴᐅᑎ ᐊᑐᖅᑕᐅᔪᒥᑦ ᓂᕈᐊᕐᓂᐊᖅᑐᓂᒃ ᓂᕈᐊᕐᓇᐅᑉ ᐅᑉᓗᖓᓂᑦ. 

➢ ᓇᓂᓯᓗᑎᑦ ᐱᔫᒥᓵᕆᓂᕐᒧᑦ ᑭᒡᒐᖅᑐᖅᑎᓂᑦ ᖃᐅᔨᓴᕐᓂᐊᖅᑐᓂᒃ ᐊᑐᓂ ᓂᕈᐊᕆᐊᖅᑐᕐᕕᖕᓂᑦ 

ᓂᕈᐊᕐᓇᐅᑉ ᐅᑉᓗᖓᓂᑦ (ᐊᑐᖅᑕᐅᔪᖕᓇᖅᑐᖅ ᐃᓱᒪᖅᓲᑕᐅᔪᖅ). ᑕᑕᑎᕐᓗᒍ ᐊᒻᒪᓗ 

ᐊᑎᓕᐅᕐᓗᒍ ᐊᖏᖅᓯᒪᓂᕐᒧᑦ ᑕᑕᑎᕆᐊᓕᒃ. 

ᓂᕈᐊᕐᓇᐅᑉ ᐅᑉᓗᖓ 

➢ ᓂᕈᐊᕐᓗᑎᑦ - ᓂᕈᐊᕌᓂᓚᐅᖏᒃᑯᕕᑦ. 

➢ ᐱᔫᒥᓵᕆᓂᕐᒧᑦ ᐊᑐᖅᑕᖕᓂᑦ ᓂᕈᐊᕆᐊᖅᑐᕐᕕᖕᒦᑦᑐᖃᙱᓪᓗᓂ . 

➢ ᓂᕈᐊᒐᒃᓴᒧᑦ ᑭᒡᒐᖅᑐᐃᔪᑦ ᖃᐅᔨᒪᓗᑎᒃ ᒪᓕᒐᓂᑦ - ᖃᓄᐃᓕᐅᕈᖕᓇᕐᒪᖔᑕ ᐊᒻᒪᓗ 

ᖃᓄᐃᓕᐅᕆᐊᖃᙱᒻᒪᖔᑕ ᓂᕈᐊᕆᐊᖅᑐᕐᕕᖕᒥᑦ. 

➢ ᐊᑐᓂ ᓂᕈᐊᒐᒃᓴᒧᑦ ᑭᒡᒐᖅᑐᐃᔪᑦ ᐱᖃᕐᓗᑎᒃ ᐊᖏᖅᓯᒪᓂᕐᒧᑦ ᑕᑕᑎᕆᐊᓕᖕᒥᑦ 

ᐊᑎᓕᐅᖅᑕᐅᓯᒪᔪᒥᒃ ᓂᕈᐊᒐᒃᓴᒧᑦ ᐅᕝᕙᓘᓐᓃᑦ ᑮᓇᐅᔭᓕᕆᔨᒧᑦ. 

➢ ᑕᑯᔭᐅᑎᑦᑐᖕᓇᖅᑕᑎᑦ ᖃᐅᔨᔭᐅᑎᓪᓗᒋᑦ ᖃᓄᐃᖓᓂᐅᔪᑦ ᓴᖅᕿᑎᑕᐅᓚᐅᖅᑐᑦ ᓄᓇᕗᒻᒥᑦ 

ᓂᕈᐊᖅᑐᓕᕆᔨᒃᑯᓐᓄᑦ. 

ᓂᕈᐊᕐᓇᐅᑉ ᐅᑉᓗᐊᑕ ᑭᖑᓂᐊᒍᑦ 

➢ ᑕᒪᕐᒥᓗᒃᑖᖅ ᐱᔫᒥᓵᕆᔾᔪᑏᑦ ᐲᔭᕐᓗᒋᑦ ᖁᓕᑦ (10) ᐅᑉᓗᐃᑦ ᐃᓗᐊᓂᑦ.  

➢ ᐅᑎᖅᑎᓗᒃᑖᕐᓗᒋᑦ ᓂᕈᐊᕈᖕᓇᖅᑐᑦ ᐊᑎᖏᑦ ᓂᕈᐊᖅᑐᓕᕆᔨᒧᑦ ᐅᕝᕙᓘᓐᓃᑦ ᓱᕋᒃᑎᕐᓗᒋᑦ. 


